
Давоми 2-бетдаДавоми 4-бетда

Айни кунларда бутун мамлакатимиз бўйлаб 
Бош қонунимиз қабул қилинган сана муносабати 
билан “Конституция — халқчил давлат, барқарор 
тараққиёт ва фаровон ҳаёт асоси!” деган бош 
ғояни ўзида мужассам этган ташкилий-амалий, 
маънавий-маърифий тадбирлар ўтказиляпти.

Иқтисодий ислоҳотларнинг 
мустаҳкам асоси

Янги Конституциямизда инсон, унинг ҳаёти, 
эркинлиги, қадр-қиммати, дахлсиз ҳуқуқлари ва 
манфаатларини таъминлаш, эркин ва адолатли 
фуқаролик жамиятини ривожлантириш ҳамда 
ҳуқуқий демократик давлат қуриш билан боғлиқ 
ўзгаришлар алоҳида жиҳат сифатида акс этти-
рилди. Жумладан, ижтимоий давлат тамойилига 
оид нормалар янада мустаҳкамланиб, сифатли 

Коррупциясиз келажак сари

ОРТГА ¯АЙТМАС ТУС ОЛГАН 
ДЕМОКРАТИК ИСЛО²ОТЛАР

ИНСОНПАРВАРЛИКНИНГ ЮКСАК НАМУНАСИ

халқимиз орзу қилган очиқ ва адолатли жамият, 
қудратли давлат барпо этишга замин бўлади

Коррупцияга қарши анъанавий усуллар билан 
курашиш бугун етарлича самара бермаслигини 
ҳаётнинг ўзи кўрсатиб турибди. Шу боис, давлат 
ва жамият бошқарувида коррупциянинг олдини 
олиш, бу иллатга нисбатан муросасизлик муҳитини 
шакллантириш учун давр ва тараққиёт талабига 
мос замонавий, таъсирчан ва кези келганда, кескин 
чоралар билан олдинга интилмоқдамиз. 

Жумладан, ўтган даврда 
коррупцияга қарши курашиш 
соҳасига бевосита тааллуқли 
13 та, бошқа соҳаларда корруп-
ция омилларини қисқартиришга 
қаратилган 24 та норматив-ҳу-
қуқий ҳужжат қабул қилинди. 
Давлат бошқарувида бюрокра-
тияни камайтириш мақсадида 
амалга оширилган  маъмурий 

ислоҳотлар натижасида ижро 
органлари сони 61 тадан  
28 тага қисқартирилиб, вазир-
лик ва идоралар функциялари-
ни оптималлаштириш орқали 
хусусий секторга ўтказилаётган 
давлат функцияларини камида 
3 баробар кўпайтириш белги-
ланди. 

Азиз фермерлар, деҳқон ва 
томорқачилар, сувни тежанг 
ва қадрланг!

Қишлоқ хўжалигида сувни 
тежаш, ундан мақсадли, сама-
рали ва оқилона фойдаланиш, 
исрофгарчиликка барҳам бериш 
орқали биз нафақат бугун халқи-
миз ҳаётининг янада фаровон-
лашишига ҳисса қўшамиз, балки 
келгуси авлодлар олдидаги энг 
олий бурчимизни ҳам бажарган 
бўламиз.

Сувни ҳар ким ўзи учун, ке-
лажак авлодлар учун тежаши 
лозим!

Мамлакатимизда сувнинг 91 
фоизи қишлоқ хўжалигига сарф-
ланади. Унинг атиги бешдан бир 
қисми юртимизда шаклланади, 
қолгани эса қўшни давлатлар ҳу-
дудидан оқиб келади. Марказий 
Осиёдаги жами сув захиралари-
нинг 45 фоиздан ортиғи ўлкамиз-
да ишлатилади. 

Азиз ҳамкасблар!
Глобал иқлим ўзгаришлари, 

минтақада ёғингарчилик миқдо-
ри йилдан-йилга камайиши сув 
ресурсларига ҳам ўз таъсирини 
кўрсатмоқда. Бундан 30-35 йил 
олдин мамлакатимизда фойда-
ланиладиган йиллик сув миқдори 
62-64 миллиард метр куб атро-
фида бўлган, ҳозир бу кўрсаткич 
51-52 миллиард метр кубга тушиб 
қолди. Агар вазият шу тарзда да-
вом этаверса, яқин йигирма йил-
да икки йирик дарё —  Амударё 
ва Сирдарё оқими ҳозиргидан 
15 фоиз қисқариши, аҳоли жон 

бошига сув билан таъминланиш 
даражаси 25 фоиз, қишлоқ хў-
жалигида ҳосилдорлик 40 фоиз 
тушиб кетиши мумкин. Ҳисоб-ки-
тобларга кўра, Марказий Осиё-
нинг айрим ҳудудларида 2040 
йилга бориб, сув ресурсларига 
эҳтиёж уч баробар ошади.

Давлатимиз раҳбари сув тақ-
чиллиги оқибатлари Марказий 
Осиёдаги ижтимоий-иқтисодий 
муаммоларни юзага келтириши 
муқаррарлигини ҳисобга олган 
ҳолда, нуфузли халқаро анжу-
манлар, вилоятларга ташриф-
ларида мазкур масалага ало-
ҳида эътибор қаратиб, сувни 
тежаш ва самарали фойдала-
нишга даъват этаётгани бежиз 
эмас.

Аграр соҳанинг ривожи бево-
сита агротадбирларни ўз вақти-
да ўтказиш билан бирга, қишлоқ 
хўжалиги экин майдонларининг 
мелиоратив ҳолатини яхшилаш, 
ирригация тармоқларини қуриш, 
реконструкция қилиш ва таъмир-
лаш, ишчи ҳолатини сақлаш, ҳо-
силдорликни ошириш ҳамда сув 
ресурслари таъминотига боғлиқ.

Мамлакатимизда сув тежовчи 
технологияларни жорий этиш, 
очиқ майдонлар, боғ-ток қатор 
оралари ва томорқа ерларида 
тўқсонбости экинлари етишти-
ришни кўпайтириш, экин май-
донлари ва экинлар таркибини 
иқлимга мослаб оптималлашти-
риш, илғор агротехнологияларни 
жорий этиш чоралари кўрилмоқ-
да. Бу жараёнда Ўзбекистон 

фермер, деҳқон хўжаликлари 
ва томорқа ер эгалари кен-
гашининг ўрни муҳимлигини 
эътироф этиш зарур. Кенгаш-
нинг барча бўғиндаги раҳбар ва 
ходимлари ҳамда Бухгалтерия 
марказлари вакиллари аниқ ва 
ишончли маълумотларга асос-
ланган ҳолда сувдан фойдала-
нишдаги муаммо ва камчилик-
ларни таҳлил қилиш асосида 
тегишли хулоса ва таклифларни 
фермерлар, деҳқон ва томорқа-
чиларга мунтазам равишда етка-
зиб боради.

Ҳурматли фермерлар, деҳ-
қонлар, боғбон ва томорқачи-
лар!

Сув исрофининг энг катта 
қисми айнан қишлоқ хўжалигига 
тўғри келади. Юртимиздаги су-
ғориш тармоқларининг ярми бе-
тонланмаган, яъни тупроқ ўзан-
ли ариқ ва каналлардан иборат 
бўлгани боис, катта миқдорда 
сув йўқотилмоқда.

Мамлакатимиздаги суғо-
риладиган майдонларнинг 60 
фоизига 1680 дан ортиқ насос 
станцияси ва 4 мингдан кўпроқ 
суғориш қудуғи орқали жуда кат-
та маблағ ва саъй-ҳаракатлар 
эвазига сув етказиб берилади. 
Сув хўжалиги соҳасига ажра-
тилган 10 триллион сўмнинг  
63 фоизи насос станциялари-
нинг электр энергиясига сарфла-
нади. Аён бўладики, сув текин 
эмас, арзон ҳам эмас!

Суҳбат аввалида давлатимиз 
раҳбари Қирғизистон Президен-
тини таваллуд куни билан са-
мимий қутлаб, унга мустаҳкам 
соғлиқ, фаровонлик ва катта му-
ваффақиятлар, қардош қирғиз 
халқига тинчлик-осойишталик ва 
равнақ тилади.

Мулоқотда икки томонлама 
муносабатларнинг долзарб ма-
салалари муҳокама қилинди, бў-
лажак тадбирлар режаси кўриб 
чиқилди.

Етакчилар мустаҳкам дўстлик 
ришталари, яхши қўшничилик ва 

стратегик шериклик алоқаларига 
асосланган Ўзбекистон — Қир-
ғизистон муносабатлари бугун 
юқори суръатда ривожланиб 
бораётганини мамнуният билан 
қайд этдилар.

Турли даражаларда фаол 
мулоқотлар ва самарали алма-
шинувлар давом этмоқда. Товар 
айирбошлаш ҳажми ошмоқда. 
Машинасозлик, электротехника, 
тўқимачилик, қишлоқ хўжалиги 
ва бошқа тармоқларда қўшма 
кооперация лойиҳалари амалга 
оширилмоқда. Ўзбекистон — 

Қирғизистон фондининг фаолия-
ти доирасида 11 та истиқболли 
бизнес лойиҳаси молиялашти-
рилди.

Ҳудудлараро ва маданий-
гуманитар ҳамкорлик кенгайиб 
бормоқда.

Давлат раҳбарлари минта-
қавий ҳамкорлик масалалари 
юзасидан ҳам фикр алмашиб, 
инфратузилмавий лойиҳаларни 
жадаллаштириш муҳимлигини 
таъкидладилар.

ЎзА

Жорий йил 30 апрель куни бўлиб ўтган умумхалқ 
референдумида халқимиз ўзининг юксак сиёсий онги, ҳуқуқий 
маданияти ва дунёқарашини намоён этиб, янги таҳрирдаги 
Ўзбекистон Республикаси Конституциясини якдиллик 
билан қабул қилди. Бош қонунимизда мамлакатимиз 
ривожланишининг сиёсий-ҳуқуқий асослари яратилиб, 
аҳоли фаровонлигини таъминлаш, фуқаролар 
ҳуқуқлари, эркинликлари ва манфаатлари 
ҳимоясининг кафолатлари мустаҳкамланди.

таълим ва тиббий хизмат, фуқароларнинг ижти-
моий эҳтиёжманд қатламини қўллаб-қувватлаш, 
муносиб меҳнат шароити ва адолатли иш ҳақи 
тизимини яратиш, ишсизликдан ҳимояланиш, 
уй-жойга эга бўлишга қаратилган қоидалар ки-
ритилди. Бир сўз билан айтганда, Конституция 
жамиятда кечаётган ижтимоий-иқтисодий жа-
раёнлардан бир қадам олдинда бўлиши амалда 
таъминланди.

Мамлакатимиз иқтисодий қудратини ошириш, 
фаровонликни таъминлаш, инсон қадрини улуғ-
лашга қаратилган ортга қайтмас ислоҳотларнинг 
ҳаётбахш мақсадларидан келиб чиқиб, барча со-
ҳалар қатори иқтисодий соҳада ҳам ўта муҳим ва 

шиддатли ислоҳотлар олиб бориляпти. Иқтисо-
дий тизим тўлиқ қайтадан такомиллаштирилди, 
янгича бозор механизмлари амалиётга жорий 
этила бошланди.

Халқимиз тўла қўллаб-қувватлаган Конститу-
циямизга ҳам барча мулк шаклларининг тенглиги 
ва уни ҳуқуқий жиҳатдан ҳимоя қилиш, бозор му-
носабатларини ривожлантириш, ҳалол рақобат 
учун шарт-шароит яратиш, инвестициявий ва 
ишбилармонлик муҳитини таъминлаш бўйича 
қатор нормалар киритилди.

6 декабрь куни Ўзбекистон Республикаси Президенти 
Шавкат Мирзиёевнинг Қирғиз Республикаси Президенти Садир Жапаров билан 

телефон орқали мулоқоти бўлиб ўтди.

³омуси

8 ДЕКАБРЬ – ªЗБЕКИСТОН 
РЕСПУБЛИКАСИ КОНСТИТУЦИЯСИ КУНИ

Давоми 2-бетда

Давоми 3-бетда

Фармонга мувофиқ, Ўзбекистон Респуб-
ликаси Конституциясининг 109-моддаси 
23-бандига асосан содир этган жинояти 
учун жазони ижро этиш муассасалари ва 
пробация органларида жазо ўтаётган ҳамда 
қилмишига чин кўнгилдан пушаймон бўлган 
ва тузалиш йўлига қатъий ўтган 334 нафар 
шахс афв этилди.

Ўзбекистон Республикаси Президенти Шавкат Мирзиёев Ўзбекистон 
Республикаси Конституцияси қабул қилинганлигининг 31 йиллиги муносабати 
билан давлатимиз томонидан олиб борилаётган инсонпарварлик сиёсатининг 
амалий тасдиғи сифатида “Жазо муддатини ўтаётган, қилмишига чин 
кўнгилдан пушаймон бўлган ва тузалиш йўлига қатъий ўтган бир гуруҳ 
шахсларни афв этиш тўғрисида”ги Фармонни имзолади.

Афв этилган шахсларнинг 34 нафари асо-
сий жазодан тўлиқ озод этилди, 249 нафари 
жазони ўташдан муддатидан илгари шарт-
ли озод қилинди, 6 нафарининг озодликдан 
маҳрум этиш жазоси енгилроқ жазо билан 
алмаштирилди. Шунингдек, 45 нафар шахс-
ларга тайинланган озодликдан маҳрум этиш 
жазосининг муддатлари қисқартирилди.

Афв этилганларнинг 18 нафарини чет 
эл фуқаролари, 23 нафарини аёл, 15 на-
фарини 60 ёшдан ошган шахслар ҳамда 
88 нафарини тақиқланган ташкилотлар 
фаолиятида қатнашган шахслар ташкил 
этади.

Фармон ижроси юзасидан афв этилган 
шахсларни оиласи ва яқинлари бағрига 
қайтариш, ижтимоий ҳаётга мослашиб, 
фойдали меҳнат билан шуғулланишла-
ри, соғлом турмуш тарзини йўлга қўйиб, 
жамиятда муносиб ўрин топишлари учун 
уларга кўмак бериш бўйича масъул вазир-
лик ва идораларга тегишли топшириқлар 
берилди.

ИНСОН МАНФААТЛАРИ 
УСТУВОР ЮРТДА ЮКСАЛИШ ВА 

ФАРОВОНЛИК БªЛАДИ
Ўзбекистонда давлатнинг халқ иродасини ифода этиши, 
инсон манфаатларига хизмат қилиши, давлат органлари 
ва мансабдор шахсларнинг жамият ва фуқаролар олдида 
масъул экани конституциявий даражада мустаҳкамланган 
устувор қоидалардан бўлиб, бу бизда давлат ҳокимияти 
халқ иродаси билан уйғунлашганини англатади. 

Халқ манфаатлари устуворлигини 
ва рўёбга чиқарилишини таъминлаш 
давлатимиз ва Конституциямизнинг 
энг асосий вазифасидир. Буни, ав-
вало, Бош қонунимизнинг муқадди-
маси ва бошқа таркибий қисмларида 
ўз ифодасини топган адолат, маъ-
навият, ҳақиқат ва одиллик, миллий 
ахлоқий қадриятлар, умуминсоний 
ғоялар ва тамойилларда яққол кўри-
шимиз мумкин. 

Дарҳақиқат, Конституциямиз 2023 
йил 30 апрелда умумхалқ овоз бериш 
йўли орқали янги таҳрирда қабул қи-
линиши ва мамлакатимизда барча 
соҳадаги ислоҳотлар мазмун-моҳия-
тига кўра инсонни улуғлаш, шаъни, 

қадр-қимматини ошириш ва халқ ман-
фаатларини ҳимоя қилишга қаратил-
ган олижаноб мақсадларга қаратил-
гани билан аҳамиятлидир.

Конституциядаги асосий меъёрлар 
халқпарварлик, инсонийлик тамойил-
ларига асосланган бўлиб, демокра-
тик, ҳуқуқий, ижтимоий ва дунёвий 
давлат барпо этишга, фуқароларнинг 
кафолатланган ҳуқуқ ва эркинликла-
ри юзага чиқишига хизмат қилади.

Инсон манфаатларини таъминлаш 
учун, аввало, одамлар билан, халқ 
билан мулоқот қилиш, дарду ташвиш-
лари, орзу-ниятлари, ҳаётий муаммо 
ва эҳтиёжларини яхши билиш керак. 
Бу аҳолининг давлат ва жамиятга 

ишончини мустаҳкамлашга хизмат 
қилади.

Халқимиз адолат, тенглик, аҳил 
қўшничилик ва инсонпарварликнинг 
нозик куртакларини асрлар оша авай-
лаб-асраб келмоқда. Ўзбекистонни 
янгилашнинг олий мақсади ана шу 
анъаналарни қайта тиклаш, уларга 
янги мазмун бағишлаш, заминимизда 
тинчлик ва демократия, фаровонлик, 
маданият, виждон эркинлиги ва ҳар 
бир кишини камол топтиришга эри-
шиш учун зарур шарт-шароит яра-
тишдир. 

Янгиланган Конституциямиз ана 
шу эзгу мақсадларимизни рўёбга чи-
қаришда пойдевор вазифасини ўта-
моқда. Унда айтилганидек, “Давлат 
халқ иродасини ифода этиб, унинг 
манфаатларига хизмат қилади. Дав-
лат органлари ва мансабдор шахслар 
жамият ва фуқаролар олдида масъ-
улдирлар. Халқ давлат ҳокимияти-
нинг бирдан-бир манбаидир”. 

Бошланиши 1-бетда

Сув катта харажат ва минг машаққат би-
лан етказиб берилаётган шароитда томорқа 
ва далаларни кўллатиб суғориш, оқовани зо-
вурларга ташлаб қўйиш каби салбий ҳолат-
ларга кўз юмиб бўлмайди.

Ресурстежамкор технологиялар қўллаёт-
ганлар йилдан-йилга кўпаймоқда. Айниқса, 
томчилатиб, ёмғирлатиб, дискрет усулида 
суғориш, ерни лазер ускунасида текислаш 
оммалашмоқда. Бу орқали фермер ва деҳ-
қонлар, кластер эгалари нафақат сувни те-
жаяпти, балки ҳосилдорлик ошиши ҳисобига 
яхшигина даромад ҳам кўряпти.

Тажрибали деҳқонлар яхши биладики, 
томчилатиб суғориш далага эмас, ўсимликка 
сув бериш дегани. Маблағ тежалади. Анъа-
навий суғоришда ўғит сувга оқиб, зовурларда 
қамишни кўпайтираётган бўлса, томчилатиб 
суғоришда экинларга ўғит бир хил етказиб 
берилиши ҳисобига ҳосилдорлик ошади.

ªЗБЕКИСТОН ФЕРМЕР, ДЕ²¯ОН ХªЖАЛИКЛАРИ 
ВА ТОМОР¯А ЕР ЭГАЛАРИ КЕНГАШИ РАЁСАТИНИНГ 

М У Р О Ж А А Т И 

ИНСОН МАНФААТЛАРИ 
УСТУВОР ЮРТДА ЮКСАЛИШ ВА 

ФАРОВОНЛИК БªЛАДИ
Унга киритилган янги нормалар, белгилан-

ган меъёрлар одил судлов соҳасида ҳам туб 
ўзгаришларни талаб қилади. 

Президентнинг 2023 йил 8 майдаги фар-
монида янги таҳрирдаги Конституция олий 
юридик кучга эга эканлигидан келиб чиқиб, 
давлат органлари ва ташкилотлари, шу жум-
ладан, суд ва ҳуқуқни муҳофаза қилувчи ор-
ганлар фаолиятида тўғридан-тўғри ва сўзсиз 
қўлланилиши, Конституция нормаларини 
амалга ошириш учун бошқа қонунчилик ҳуж-
жатларининг мавжуд эмаслиги ёки қонун-
ларга Конституцияга мувофиқ ўзгартириш ва 
қўшимчалар киритилмаганлиги важи билан 
қўллашни рад этиш қатъиян тақиқланиши 
кўрсатиб ўтилди.

Шунинг учун ушбу йўналишда Ўзбекистон 
Олий суди учун энг муҳим масалалардан 
бири — белгиланган вазифаларни одил суд-
ловни амалга ошириш жараёнида таъмин-
лашга қаратилди. Бунинг учун, биринчи нав-
батда, Конституциянинг тўғридан-тўғри амал 
қилиши ҳақидаги нормани ва унинг қоидала-
рини амалиётда қўллаш борасида 2023 йил 
23 июнда Олий суд Пленуми ўтказилди. Пле-
нумда “Одил судловни амалга оширишда Ўз-
бекистон Республикаси Конституцияси нор-
маларини тўғридан-тўғри қўллашнинг айрим 
масалалари тўғрисида” қарор қабул қилинди.

Пленум қарорида судлар кўриб чиқилаёт-
ган ҳуқуқий муносабатларни тартибга солув-
чи қонун ва бошқа норматив-ҳуқуқий ҳужжат-
нинг мазмунини баҳолаши ва Конституция 
нормаларини тўғридан-тўғри амал қилувчи 
олий юридик кучга эга норматив-ҳуқуқий асос 
сифатида қўллаши лозимлиги асосий ғоя си-
фатида белгиланди.

Акбар ТОШҚУЛОВ,
адлия вазири

Конституцияда “Ўзбекистон — бошқарувнинг 
республика шаклига эга бўлган суверен, демок-
ратик, ҳуқуқий, ижтимоий ва дунёвий давлат” 
экани белгиланиши айнан халқ иродасининг ифо-
дасидир. Зеро, ҳуқуқий давлатда барча жараён-
лар қонуний асослар устига қурилади, давлат хиз-
матчиларидан ҳуқуқ доирасида фикрлаш, барча 
масалаларга ҳуқуқий кўз билан қараш талаб эти-
лади. 

Ҳуқуқий давлатда барча фуқаролар қонун ол-
дида тенг бўлади, давлат ҳокимиятининг олий ор-
ганлари ҳам қонунларга бўйсунади ва қонунлар-
нинг муқаррар ижросини таъминлайди. 

Ижтимоий давлат эса ҳар бир фуқарога му-
носиб турмуш кечириши учун шарт-шароит 
яратиш мажбуриятини зиммасига олади. Бу 
мавжуд ресурсларни ижтимоий адолат тамо-
йиллари асосида тақсимлаш, жамиятда кучли 
табақаланиш авж олишига йўл қўймаслик, энг 
заиф қатламлар учун ҳам сифатли таълим ва 
тиббиёт кафолатланиши, самарали ижтимоий 
ҳимоя дастурлари ишлаши, имконияти чеклан-
ган ва қўлловга муҳтож фуқароларни қўллаб-
қувватлаш, адолатли меҳнат қонунчилиги ва 
пенсия тизими кабиларни англатади. Оддийроқ 
айтганда, энг камбағал оиланинг болаларида 
ҳам соғ-саломат ўсиб-улғайиб, яхши таълим 
олиб, фаровонликка эришиш имконияти бўли-
ши керак. 

Дунёвий давлатда давлат ва дин бир-биридан 
ажратилган бўлиб, диний эътиқодидан қатъи на-
зар, давлат барча инсонларга бир хил муноса-
батда бўлади, диний эътиқодга қараб чекловлар 
ўрнатилишига ёки имтиёзлар берилишига йўл қў-
йилмайди. 

Янгиланган Конституциямиз Ўзбекистоннинг 
ҳеч қачон демократиядан воз кечмаслиги, ҳуқуқий 
давлатчиликка содиқлиги кафолати ҳамдир. 

Унга асосан, эндиликда инсон билан давлат 
органларининг ўзаро муносабатларида юзага 
келадиган қонунчиликдаги барча зиддиятлар 
ва ноаниқликлар инсон фойдасига талқин эти-
лади. Бу шуни англатадики, қонунчиликда аниқ 
белгилаб қўйилмаган масалаларда зиддият юза-
га келса, масала давлат манфаатига эмас, инсон 
фойдасига ҳал этилади. 

Юқоридагилар билан бир қаторда янгиланган 
Конституцияга халқ манфаатлари йўлида инсон 
ҳуқуқлари ҳимояси ва кафолатларини кучайти-
ришга қаратилган бошқа кўплаб нормалар ҳам 
қўшилди. 

Масалан, Ўзбекистонда ўлим жазосининг тақиқ-
ланиши, агар шахснинг ўз айбини тан олгани унга 
қарши ягона далил бўлса, у айбдор деб топилиши 
ёки жазога тортилиши мумкин эмаслиги, қонунни 
бузган ҳолда олинган далиллардан одил судловни 
амалга ошириш чоғида фойдаланишга йўл қўйил-
маслиги, ҳар ким ўз шахсига доир нотўғри маълу-
мотлар тузатилишини, ўзи тўғрисида қонунга хи-
лоф йўл билан тўпланган ёки ҳуқуқий асосларга 
эга бўлмай қолган маълумотларнинг йўқ қилини-
шини талаб қилиш ҳуқуқига эга экани, давлатнинг 
зиммасига интернет жаҳон ахборот тармоғидан 
фойдаланишни таъминлаш учун шарт-шароитлар 
яратиш мажбурияти юклатилиши ва ҳоказолар 
шулар жумласидандир. 

Бир сўз билан айтганда, янги таҳрирдаги Конс-
титуциямиз келажаги ёруғ давлатнинг ишончли 
ҳуқуқий кафолати сифатида ўзида инсон ҳуқуқ-
лари, демократия, эркинлик, барқарорлик ва та-
раққиёт тамойиллари мажмуини ифодалайди. 
Жамият эса у орқали демократик ҳуқуқий давлат 
қуриш ва фуқаролик жамиятини барпо этишни энг 
олий мақсад деб билиб, шунга интилади. Зеро, 
инсон манфаатлари устувор юртда тараққиёт ва 
фаровонлик бўлади. 

КОНСТИТУЦИЯ ТªFРИДАН-ТªFРИ ИШЛАЙДИ

¯ОЗОFИСТОННИНГ БИРИНЧИ 
ПРЕЗИДЕНТИ ЁЗГАН МЕМУАР 

АСАРНИНГ ªЗБЕКИСТОН ПРЕЗИДЕНТИ 
УЧУН АТАЛГАН НУСХАСИ ТОПШИРИЛДИ 

Янги таҳрирда қабул қилинган 
Конституциямиз давлат бошқарувида, 
халқ ҳаётида кузатилаётган 
жиддий ўзгаришларнинг ёрқин 
ифодаси, юртимизнинг келажак 
йўлини белгилаб берувчи қонунлар 
мажмуасидир. 

Робахон МАҲМУДОВА,
Олий суд раисининг биринчи 
ўринбосари

Хўш, ўтган қисқа вақт ичида бу борада қан-
дай ишлар амалга оширилди? 

Жиноят ишлари бўйича судларда  
29 мингдан ортиқ шахсга нисбатан жами 
24 мингта иш бўйича суд қарорларини 
қабул қилишда Конституция нормалари 
кенг қўлланилди. Судларда 5200 дан ор-
тиқ шахсга нисбатан 3600 та ишни кўриб 
чиқишда Конституциянинг инсон шаъни 

ва қадр-қиммати дахлсизлиги, ҳеч нарса 
уларни камситишга сабаб бўлиши мумкин 
эмаслиги тўғрисидаги нормаси асос қилиб 
олинди.

Одил судловни амалга оширишда айбсиз-
лик презумпцияси энг муҳим принциплардан 
бири саналади ва у Конституцияга ҳам кири-
тилди. Шу асосда судлар томонидан айбдор-
лик масаласини ҳал қилишда 1257 та жиноят 
иши бўйича 1740 шахсга нисбатан қарор қа-
бул қилишда бу тамойил тўғридан-тўғри қўл-
ланилган.

Шунингдек, Конституцияда “Хабеас 
корпус” институти кафолатлари, яъни ҳеч 
ким асоссиз қамоққа олиниши ёки унинг 
озодлиги бошқача тарзда чекланиши 
мумкин эмаслиги ҳамда шахсга тушунар-
ли тилда унинг ҳуқуқлари ва ушлаб тури-
лиши асослари тушунтирилиши шартлиги 
ҳақидаги “Миранда қоидаси” белгиланган 
бўлиб, ҳозирги кунга қадар 900 дан ортиқ 

суд қарорида мазкур нормага амал қи-
линди.

Конституция нормалари нафақат жиноят 
судлари, балки оммавий ҳуқуқий муносабат-
ларга оид низоларни кўришда маъмурий суд-
лар томонидан ҳам тўғридан-тўғри қўлланил-
моқда.

Бош қонунда ҳар ким ўзининг ҳуқуқ ва 
эркинликлари бузилган, деб ҳисобласа, ҳеч 
қандай тўсиқларсиз, судга мурожаат қилиш 
кафолати белгилаб қўйилган. Шу асосга кўра, 
давлат органлари билан ҳуқуқий муносабат-
лардан келиб чиққан низолар юзасидан фуқа-
ролар маъмурий судларга 2023 йилнинг 9 ойи 
давомида давлат ва маъмурий органлар усти-
дан 12 мингга яқин ариза билан мурожаат қил-
ган, шундан 6,5 мингдан ортиқ талаб, бошқача 
айтганда, 60 фоиз ариза қаноатлантирилган. 
Эътиборлиси, маъмурий судларнинг 1,5 минг-
га яқин қарорида Конституциямиз нормалари 
тўғридан-тўғри бажарилган.

Маъмурий судлар амалиётида пенсия таъ-
миноти кафолатлари, ҳуқуқий таъсир чорала-
ри мутаносиблик принципига асосланиши ва 
қонунчиликдаги барча зиддият ва ноаниқлик-
лар инсон фойдасига талқин этилиши, хусу-
сий мулк дахлсизлигини кафолатлаш бора-
сидаги конституциявий нормалар ҳам фаол 
қўлланилмоқда. 

Инсоннинг фуқаролик муносабатларидан 
келиб чиқадиган шахсий, сиёсий, иқтисодий, 
ижтимоий ҳуқуқлари ва эркинликлари, кор-
хона, ташкилотлар ҳуқуқлари ҳамда қонуний 
манфаатларини ҳимоя қилиш фуқаролик ва 
иқтисодий суд вазифаларига киради. Бу бора-
да ҳам Конституцияга бир мунча янгиликлар 
киритилган. Хусусан, аҳолининг ижтимоий 
ҳимояга муҳтож тоифаларини қўллаб-қув-
ватлаш, муносиб турмуш шароитини яратиш, 
ҳеч ким эътибордан четда қолмаслиги учун 
давлатнинг фуқаролар олдидаги ижтимоий 
масъулиятини кучайтиришга қаратилган нор-
малар мустаҳкамланди. Илк бор ҳар кимнинг 
уй-жойли бўлиш ҳуқуқи белгиланди. 

Ушбу кафолатлардан одил судловни 
амалга оширишда кенг фойдаланилмоқда. 
Фуқаролик ишлари бўйича судларда ҳозирги 
кунга қадар 9 мингга яқин низо Конституция 
нормалари асосида ҳал этилган. 

Конституциямизда бозор муносабатлари-
ни ривожлантириш, хусусий мулк, тадбир-
корликни ҳимоялаш ва бозор иқтисодиёти 
ижтимоий йўналтирилганини таъминлашга 
қаратилган механизмлар ҳам янада мустаҳ-
камланди. 

Таҳлилларга кўра, тадбиркорларнинг ҳу-
қуқлари билан боғлиқ низолар кўриб чиқила-
диган иқтисодий судлар томонидан ҳозирги 
кунга қадар 3,5 мингдан ортиқ низони ҳал 
этишда тўғридан-тўғри конституциявий нор-
маларга асосланилган.

Умуман, Конституциямиз нормаларини 
тўғридан-тўғри қўллаш амалиёти нафақат 
судлар ёки ҳуқуқни муҳофаза қилиш орган-
лари, балки тартиб-қоида билан ишлайдиган 
барча давлат идоралари учун мажбурийдир. 
Бу борада судлар ўз амалиёти билан давлат 
органларида қонунийликни таъминлашни 
мақсад қилган. 

Сиз ҳам илғорлар сафига қўшилинг! Сув 
зар — сувчи заргар, деган мақол бежиз ай-
тилмаган. Қишлоқ хўжалигида заргарона 
маҳорат билан сувдан унумли фойдаланинг! 
Тежамкорликнинг замонавий усулларини 
қўллаб, сув беҳуда сарф бўлишига йўл қўй-
манг! Бу борада бошқаларга намуна бўлинг.

“Отанг мироб бўлса ҳам ариғингни чуқур 
қазгин”, деган нақлга амал қилиб, ишни куз-
қиш мавсумида ўз ҳудудингиздаги суғориш ти-
зимларини тозалаш ва бетонлашдан бошланг!

Муҳтарам пахтакор ва ғаллакорлар!
Қишлоқ хўжалигидаги сув таъминотида 

устуворлик пахта ва ғаллага берилади. 
Обиҳаётнинг қарийб 60 фоизи ушбу экин-
ларни суғориш учун йўналтирилади. Шу 
маънода, аграр соҳада сувдан фойдала-
нишнинг иқтисодий самарадорлиги кўп жи-
ҳатдан пахта ва ғаллага сарфланган сувга 
боғлиқ бўлмоқда. 

Мавжуд сув ресурсларининг истиқболда 
эҳтиёжни қондира олмаслиги глобал муам-
мога айланиши тайин. Тежамкор техно-

логияларни жорий этиш сувдан самарали 
фойдаланишдек стратегик мақсаднинг бош 
омили саналади. Давлат томонидан ушбу 
йўналишда имтиёзлар берилиб, имконият-
лар яратилмоқда. Жумладан, сабзавот, 
картошка, полиз экинлари, озуқабоп, мой-
ли, дуккакли экинлар ва доривор ўсимлик-
лар етиштириш учун сувни тежайдиган 
суғориш технологияларини жорий этган 
фермер хўжаликларига субсидия ажра-
тилади ва шу экин ерлари беш йил муд-
датга ер солиғидан озод қилинади, сув 
ҳисоблагич қўйилганда сув солиғидан 30 
фоиз имтиёз берилади. 

Томчилатиб суғориш тизими ўрнатилганда 
ҳар гектар сабзавот, картошка, узум, озу-
қабоп, мойли, дуккакли экинлар ва дори-
вор ўсимликлар учун гектарига 8 миллион 
сўмдан, мевали экинларга 6 миллион сўм 
ва полиз экинларига 1,3 миллион сўм суб-
сидия бериш белгиланган. Пахта ва ғалла 
майдонларига ўрнатилган сув тежовчи уску-
налар учун бир йиллик имтиёзли давр билан 
5 йил муддатга ҳар бир гектарга 25 мил-
лион сўмгача имтиёзли кредит ажратили-
ши кўзда тутилган.

Қадрли юртдошлар!
Қатраси тиллодан қиммат сувни тежар 

эканмиз, бу мамлакатимиз иқтисодиёти, 
халқимиз фаровонлиги, эл-юртимиз равна-
қи, фарзандларимизнинг бахтли-саодатли 
ҳаётига қўшаётган энг хайрли улушимиз 
бўлади. 

Сув текин эмаслиги, уни исроф қилиш эса 
халқимиз келажагига хиёнат билан баро-
барлигини унутмайлик! Сув тўғрисидаги қо-
нунчиликни бузганлик учун жавобгарлик 
ҳам белгиланганини ёддан чиқармайлик!

Қайта-қайта такрорланган бўлса-да, 
бир ҳақиқатни унутишга ҳаққимиз йўқ: 
сув — энг улуғ неъмат! Ундан тежамкор-
лик билан фойдаланиш, ҳар бир томчи-
сини асраб-авайлаш келажак авлодлар 
олдидаги муқаддас бурчимиздир! 

Ўзбекистон фермер, 
деҳқон хўжаликлари ва 

томорқа ер эгалари кенгаши

Бошланиши 1-бетда

Президентнинг 2023 йил 8 майдаги фармонида янги таҳрирдаги 
Конституция олий юридик кучга эга эканлигидан келиб чиқиб, давлат 
органлари ва ташкилотлари, шу жумладан, суд ва ҳуқуқни муҳофаза 
қилувчи органлар фаолиятида тўғридан-тўғри ва сўзсиз қўлланилиши, 
Конституция нормаларини амалга ошириш учун бошқа қонунчилик 
ҳужжатларининг мавжуд эмаслиги ёки қонунларга Конституцияга 
мувофиқ ўзгартириш ва қўшимчалар киритилмаганлиги важи билан 
қўллашни рад этиш қатъиян тақиқланиши кўрсатиб ўтилди.

Ўзбекистон Республикаси Президенти 
Администрациясида ўтган учрашувда меҳ-
мон давлатимиз раҳбари Шавкат Мирзиёев-
га Қозоғистон Биринчи Президентининг 
саломи ва энг эзгу тилакларини етказди. 
Шунингдек, Айдос Укибай Нурсултон На-
зарбоевнинг “Менинг ҳаётим. Қарамликдан 
озодликка” номли мемуарлар  китобининг 

6 декабрь куни Қозоғистон Республикаси  
Биринчи Президентининг матбуот котиби Айдос 
Укибай ташриф билан мамлакатимизда бўлди. 

Ўзбекистон Президентига аталган ва муал-
лиф дастхати туширилган нусхасини топ-
ширди.

Тарихий жараёнлар ва шахсий муноса-
батни ўзида мужассамлаштирган китобда 
Нурсултон Назарбоев ўзининг ҳаётий йўли, 
мамлакатнинг шаклланиш ва ривожланиш 
даври тўғрисидаги хотиралари билан ўр-
тоқлашади. Республикага раҳбарлик қилган 
охирги ўн йилликлардаги воқеаларга баҳо 
беради.

Китоб қаҳрамонлари орасида муаллиф 
сиёсий майдонда кесишган таниқли сиё-
сатчилар ҳам бор. Қозоғистоннинг Биринчи 
Президенти давлат ва ҳукуматлар раҳбар-
лари, бошқа машҳур шахслар билан муно-
сабатларини таърифлайди.

Нурсултон Назарбоев Ўзбекистон 
етакчиси, “атоқли сиёсий арбоб Шавкат 
Мирзиёев”ни алоҳида қайд этади. Ки-
тобда давлатимиз раҳбари томонидан 
олиб борилаётган, мамлакатимиз иқти-
содий салоҳиятини оширишга хизмат 
қилаётган ислоҳотлар юксак баҳоланган. 
Қозоғистон билан ҳар томонлама алоқа-
лар янада жадал ривожлана бошлагани, 
Шавкат Мирзиёев Президент сифатидаги 
фаолиятининг илк кунлариданоқ қардош 
мамлакатлар билан ҳамкорликни мус-
таҳкамлаётгани мамнуният билан қайд 
этилди.

ЎзА

Бозор муносабатларини ривожланти-
ришда ҳалол рақобат муҳитининг қарор 
топиши аҳамиятли ҳисобланади. Барча 
бизнес субъектлари учун давлат томони-
дан тенг шароитнинг таъминланиши рақо-
бат муҳитини яратиб, инновацион тарақ-
қиётни жадаллаштиради. Мулкдорлар ва 
инвесторлар учун давлат томонидан қулай 
бизнес муҳити яратилиши, шубҳасиз, иқти-
содий тараққиётни таъминлашнинг муҳим 
омилидир.

Агар рақамларга мурожаат қиладиган 
бўлсак, 2022 йилда тадбиркорлик соҳа-
сида 90 мингта юридик ва 96 мингта якка 
тартибдаги тадбиркорлик субъекти давлат 
рўйхатидан ўтказилган. Тижорат банкла-
ри томонидан ҳудудлардаги 54,9 мингдан 
зиёд хизмат кўрсатиш соҳасидаги тадбир-
корларга 41,9 триллион сўм кредит маб-
лағи ажратилган. Ёшларнинг тадбиркор-
лик фаолиятини ривожлантириш орқали 
бандлигини таъминлаш мақсадида 121 
минг 731 нафар ёшга 2 триллион 894 мил-
лиард сўм кредит ажратилган. Тадбиркор-
лик фаолиятини бошлаш истагида бўлган 
103 мингдан зиёд хотин-қизлар тадбиркор 
сифатида давлат рўйхатидан ўтказилиб, 
улар томонидан қарийб 201 мингта янги иш 
ўрни яратилган. Шунингдек, 233 мингдан 
ортиқ  хотин-қизга оилавий тадбиркорлик 
дастурлари доирасида 4,7 триллион сўм 
имтиёзли кредитлар ажратилган.

“Trading Economics” ахборот портали 
маълумотига кўра, 2023 йил октябрида 
Ўзбекистонда ишбилармонлик муҳитининг 
умумий йиғма кўрсаткичи 4 пунктга ошиб, 
57 пунктни ташкил этди. Бу ишбилармон-
лик муҳити ҳолати ижобийлигини кўрса-
тади. Ушбу ойда ишбилармонлик муҳити 
йиғма кўрсаткичи ўсишига қишлоқ хўжа-
лиги соҳасидаги динамиканинг 14 пунктга, 
қурилиш соҳасида 7 пунктга ва хизмат кўр-
сатиш соҳасида 3 пунктга ўсиши сезилар-
ли таъсир кўрсатганини ҳам алоҳида қайд 
этиш жоиз. Жорий ҳолат кўрсаткичлари ва 
кутилаётган тахминлар ўртасидаги боғ-
лиқлик келгуси ойларда ҳам иқтисодий ри-
вожланишдаги ижобий тенденция давом 
этишини англатади. Шу боис, аксарият 
тадбиркорлар мамлакатимизда бизнесни 
ривожлантириш истиқболларини ижобий 
баҳоламоқда.

Бош қонунга монанд 
ҳуқуқий асослар 

яратилмоқда

Маълумки, давлат жамият иқтисодий 
негизларининг ҳуқуқий асосларини мустаҳ-
камлаш мақсадида конституциявий норма-
лар талаблари асосида тегишли қонунлар, 
қонуности меъёрий ҳужжатлар қабул қи-
лиш ва уларни такомиллаштириб бориш, 
жисмоний ҳамда юридик шахслар томони-
дан бозор иқтисодиёти тамойиллари, қои-
да-талаблари асосида фаолият юритили-
ши учун ижтимоий-иқтисодий шарт-шароит 
яратиш функциясини бажаради. Консти-
туциявий ислоҳотларда иқтисодий йўна-
лишдаги ўзгаришларнинг моҳияти халқчил 
давлат бунёд этишнинг энг муҳим шарти 

бўлган — ислоҳотлар жараёнида инсон 
манфаатларини таъминлашга эришиш ҳи-
собланади. Шунингдек, унда хусусий мулк 
дахлсизлиги, ерга эгалик қилиш ҳуқуқи, фу-
қаролик жамияти институтларининг ўрни 
конституциявий даражага кўтарилганини 
кўриш мумкин.

Аввало, шуни қайд этиш керакки, Бош 
қонунимизга “Давлат қулай инвестициявий 
ва ишбилармонлик муҳитини таъминлай-
ди. Тадбиркорлар қонунчиликка мувофиқ 

ҳар қандай фаолиятни амалга оширишга 
ва ўз фаолияти йўналишларини муста-
қил равишда танлашга ҳақли. Ўзбекистон 
Республикаси ҳудудида иқтисодий макон 
бирлиги, товарлар, хизматлар, меҳнат 
ресурслари ва молиявий маблағларнинг 
эркин ҳаракатланиши кафолатланади”, 
деган норма киритилиб, тадбиркорлик фао-
лиятининг энг асосий конституциявий кафо-
латлари белгилаб қўйилди.

Шу билан бирга, иқтисодиётимиз неги-
зини хилма-хил шакллардаги мулк ташкил 
этиши, бозор муносабатларини ривожлан-
тириш ва ҳалол рақобат учун шарт-шароит 
яратиш, истеъмолчиларнинг ҳуқуқлари 
устуворлигини ҳисобга олган ҳолда иқти-
содий фаолият, тадбиркорлик ва меҳнат 
қилиш эркинлиги давлат томонидан кафо-
латланади. Барча мулк шаклларининг тенг 
ҳуқуқлилиги ва ҳуқуқий жиҳатдан ҳимоя қи-
линиши таъминланади. Бош қонунимизга 
киритилган янгиланган нормаларга асосан, 
мулкдор ўзига тегишли бўлган мол-мулкка 
ўз хоҳишича эгалик қилади, ундан фойда-
ланади ва уни тасарруф этади. Мол-мулк-
дан фойдаланиш атроф-муҳитга зарар 
етказмаслиги, бошқа шахслар, жамият ва 
давлатнинг ҳуқуқларини ҳамда қонуний 
манфаатларини бузмаслиги керак.

Таъкидлаш лозимки, тадбиркорлик 
субъектлари учун маъмурий ва солиқ юки-
ни камайтириш, бизнеснинг қонуний ман-
фаатларини ҳимоя қилиш, асосийси, биз-
нес юритишдаги бюрократик тўсиқларни 
олиб ташлашга қаратилган қатор ижобий 
ишларни амалга оширишга киришилди. 
Жумладан, Президентимизнинг бизнес 
муҳитини яхшилаш ва тадбиркорликни 
қўллаб-қувватлашга қаратилган қатор фар-
мон ва қарорлари қабул қилинди. Бу эса 
тадбиркорлик субъектларининг тушуми ва 
экспорт салоҳиятини оширишга ижобий 
таъсир қилди.

Адлия вазирлиги маълумотларига кўра, 
бугунги кунда тадбиркорлик фаолиятини 
тартибга солувчи қонунчилик ҳужжатлари 
тарқоқ ва ниҳоятда кўп бўлиб, уларнинг 
сони 5 мингга яқин. Бу, ўз навбатида, со-
ҳага доир қонунчиликни такомиллаштириш 
ва уларни тизимлаштиришни тақозо этади. 
Мазкур жараён тадбиркорликнинг фунда-
ментал ҳуқуқий устунларини аниқ белги-
лашни қамраб олади.

Шундан келиб чиқиб, 3 йилга яқин вақт 
давомида Тадбиркорлик кодекси лойиҳаси 
ишлаб чиқилди. Уни ишлаб чиқишга маҳал-
лий ва халқаро экспертлар жалб қилиниб, 5 
ойдан ортиқ жамоатчилик муҳокамасидан 
ўтказилди. Махсус ишчи гуруҳлар ташкил 
этилиб, ҳудудларда тадбиркорлар билан 
кодекс лойиҳаси кенг муҳокама қилинди ва 
1500 га яқин таклифлар олинди. Шунинг-

дек, етакчи халқаро ташкилотлар — USAID, 
Жаҳон банки, Осиё тараққиёт банки, Евро-
па тикланиш ва тараққиёт банки, Халқаро 
молия корпорaцияси, “Berlin Economics” 
иқтисодий гуруҳи, Иқтисодий ҳамкорлик 
ва тараққиёт ташкилотига кодекс лойиҳа-
си тақдим этилиб, ушбу ташкилотлардан 
экспертиза натижалари бўйича хулоса ва 
таклифлар олинди.

Конституциямизда барқарор ривожла-
ниш масалаларига ҳам алоҳида эътибор 

қаратилган. Бу, ўз навбатида, иқтисодий, 
ижтимоий ва экологик вазиятни ҳар томон-
лама мақбуллаштириш орқали инсонлар 
ҳаётини яхшилаш ва фаровонлигини оши-
риш, адолатли ва барқарор жамият қуриш-
га интилишни кучайтиради. 

Шу боис, Конституциямизнинг 14-мод-
даси давлат ўз фаолиятини инсон фа-
ровонлигини ва жамиятнинг барқарор 
ривожланишини таъминлаш мақсадида қо-
нунийлик, ижтимоий адолат ва бирдамлик 
принциплари асосида амалга оширади, 
деган мазмунда баён этилиб, барқарор 
ривожланишни таъминлаш давлат фао-
лиятининг асосий вазифаси сифатида бел-
гиланди. 

Бу жамиятни бирлаштирадиган ва 
мустаҳкамлайдиган, инсонларни умумий 
мақсад йўлида сафарбар қилувчи, улар 
ўртасида ўзаро боғлиқликни таъминлаш-
га қаратилган муносабатлар, жамиятни 
биргаликда ривожлантириш принципига 
асосланади. Мазкур принцип жамият ҳаё-
тида тинчлик, миллатлараро тотувлик, ди-
ний бағрикенглик, дўстлик ва ҳамжиҳатлик 
туйғусини мустаҳкамлаш, умумхалқ ман-
фаатларини юзага чиқариш, пировардида 
одамлар ўртасида ижтимоий бирдамликни 
ривожлантиришга хизмат қилади. Ижти-
моий бирдамлик жамиятда ҳеч бир инсон 
орқада ёки ўз муаммолари билан ёлғиз 
қолиб кетмаслигини ҳамда инсонлар бир-
бирига ўзаро ёрдам кўрсатишига асослан-
ган ривожланишни таъминлайди. Янада 
соддароқ айтганда, ушбу норма жонажон 
Ватанимиз ижтимоий-иқтисодий тараққиё-
ти учун фуқароларни бирдамлик ва бирла-
шишга чорлаб, уларни камбағалликдан чи-
қариш, оилавий ёки бошқа шароитига кўра 
қийин аҳволда қолганларга кўмак бериш, 
беморлар ва ногиронлиги бўлган шахслар-
ни қўллаб-қувватлаш каби азалий қадрият-
ларимизни янада мустаҳкамлайди.

Ушбу норма киритилишининг зарурати, 
энг аввало, юртимизда барча соҳаларнинг 
барқарор ривожланишини таъминлаш 
ҳамда давлат бюджетини шакллантириш, 
солиқларни белгилаш, қонунлар ва бош-

қа норматив-ҳуқуқий ҳужжатларни қабул 
қилишда давлатнинг халқ олдидаги вази-
фаларини етарли даражада бажаришдан 
иборатдир. 

Давлат ўз фаолиятини жамиятнинг бар-
қарор ривожланишини таъминлаш мақса-
дида амалга оширади, деб белгиланишида 
ижтимоий давлат ғояси ўз ифодасини то-
паётганини кўриш мумкин.

Мамлакатимизда 2030 йилгача бўл-
ган Барқарор ривожланиш соҳасидаги 
миллий мақсадларда аҳоли фаровонли-
гини ошириш, соғлом турмуш тарзи, си-
фатли таълим, гендер тенглик, барқарор 
инфратузилма, хавфсизлик ва экологик 
барқарорликни таъминлаш, шунингдек, 
бандликни ошириш, тенгсизликни қисқар-
тириш, иқлим ўзгариши ва унинг оқибат-
ларига қарши курашиш, имкониятлардан 
фойдаланиш каби муҳим вазифалар бел-
гиланган.

Шу ўринда тадбиркорлик фаолияти ка-
фолатларини кучайтириш, бозор муноса-
батларини ривожлантириш, ҳалол рақобат 
муҳитига шарт-шароит яратиш, қулай ин-
вестициявий ва ишбилармонлик муҳити-
ни таъминлаш, адолатли солиқ тизимини 
йўлга қўйиш, монополистик фаолиятни 
чеклаш орқали, том маънода, эркин бозор 
иқтисодиётини шакллантириш учун бар-
қарор асос яратилганини алоҳида эъти-
роф этиш жоиз. Мазкур йўналишлардаги 
ҳуқуқий кафолатлар мамлакатимизнинг 
янгиланган Конституцияси билан мустаҳ-
камлаб қўйилди.

Ҳеч шубҳасиз айтиш мумкинки, янги 
таҳрирдаги Конституциямиз ривожланиш 
жараёнининг узлуксизлиги ва изчиллигини 
таъминлаши баробарида, республиканинг 
миллий устувор манфаатларини акс этти-
ради. Буни биргина иқтисодий соҳага оид 
киритилган нормалар мисолида ҳам кўриш 
мумкин. Белгилаб қўйилдики, Ўзбекистон ҳу-
дудида иқтисодий макон бирлиги, товарлар, 
хизматлар, меҳнат ресурслари ва молиявий 
маблағларнинг эркин ҳаракатланиши кафо-
латланади. Бу норманинг жорий этилиши 

товарлар, хизматлар, меҳнат ресурслари ва 
капиталнинг мамлакат бўйлаб ҳеч қандай 
тўсиқларсиз ҳаракатланишига кенг йўл оча-
ди. Энг муҳими, бозор иқтисодиётининг асо-
сий принципларидан бири — эркин рақобат 
муҳитини қарор топтиради. Жаҳон савдо 
ташкилотининг асосий талабларидан бири 
ҳам меҳнат ресурслари, товарлар, хизмат-
лар ва капиталнинг эркин ҳаракатланишини 
таъминлаш ҳисобланади. 

Ушбу норма бу борадаги ютуқларимиз-
ни мустаҳкамлаш билан бирга, барқарор 
иқтисодий ўсишга эришиш, рақобат муҳи-
тини таъминлаш, тадбиркорлик субъектла-
рига тенг шароит яратиш асосида миллий 
иқтисодиётимиз рақобатбардошлигини 
ошириш имконини беради.

Иқтисодиёт соҳасида илғор тажрибага эга 
давлатлар амалиётида бир мамлакат ичида 
ёки ўзаро манфаатдор давлатлар ўртасида 
савдо муносабатларини ривожлантириш, 
ишлаб чиқарувчилар ва хусусий бизнес эга-
ларини иқтисодий жиҳатдан рағбатланти-
риш, бозордаги тақчилликнинг олдини олиш, 
талаб ва таклиф мувозанатини таъминлаш 

борасида бозорнинг муҳим тўртта объекти 
бўлган товарлар, хизматлар, ишчи кучи ва 
молиявий маблағларнинг эркин ҳаракатла-
нишига катта эътибор қаратилади.

Юқорида келтириб ўтилган норманинг 
амалиётга жорий этилиши мамлакатимиз 
ҳудудида молиявий маблағларнинг эркин 
ҳаракатланиши, нафақат ҳудудлар бўйлаб 
тўсиқсиз тўлов ва ўтказмаларни амалга 
ошириш имкониятини, балки вилоятлар 
ўртасида кўчмас мулк ҳамда корхона ак-
цияларини сотиб олиш, шу билан бирга, 
ҳудудларнинг салоҳиятидан келиб чиқиб, 
турли инвестиция лойиҳаларини амалга 
оширишга замин яратади. Пул ва капи-
тал бозорларини янада эркинлаштириш 
ҳисобига молия бозоридаги турли соҳа-
лар ривожланишига эришилади. Валюта 
бозорини либераллаштириш, киритилган 
инвестициялар бўйича фойдани қайтариш 
кафолатини таъминлайди. Давлат орган-
лари ва мансабдор шахслар томонидан 
хомашё, товарлар ва хизматлар эркин 
ҳаракатланиши ва реализация қилиниши-
ни ноқонуний чеклашнинг олдини олиш, 
тадбиркорлик субъектининг қайсидир ҳу-
дудда солиқ тўловчи сифатида рўйхатдан 
ўтишини талаб қилишга чек қўйиш ҳамда 
меҳнат ресурслари эркин ҳаракатига за-
мин яратади.

Халқаро бозордаги рақобат тобора авж 
олиб бораётган бир шароитда давлат ва 
унинг ваколатли органлари томонидан эр-
кин бозор механизмларини жорий этиш 
билан боғлиқ чора-тадбирлар амалга 
оширилмаса, бу ҳолат мамлакат тарақ-
қиёти барқарорлигини таъминлаш ҳамда 
фуқаролар фаровонлигига жиддий путур 
етказиши мумкин. Шу боис, мамлакатимиз-
да давлатнинг иқтисодий жараённи бош-
қаришга доир конституциявий вазифа ва 
функциялари Конституциямизда аниқ бел-
гилаб қўйилди. Унда мулк дахлсизлиги ва у 
билан боғлиқ ҳуқуқларнинг таъминланиши 
давлат томонидан кафолатланиши, мулкий 
ҳуқуқларни чеклаш фақат суд қарори асо-
сида бўлиши мустаҳкамланди. Бу иқтисо-

диёт барқарор ўсиши, фаровон ҳаётимиз 
таянчи ҳисобланган ишбилармонларнинг 
эркин фаолияти учун мустаҳкам ҳуқуқий 
кафолати ўлароқ, тадбиркорларнинг эркин 
ва самарали фаолият юритиши, бизнес му-
ҳитини яхшилаш, ички ва ташқи савдо ри-
вожланиши, аҳолини тадбиркорликка кенг 
жалб қилиш орқали бандликни таъминлаш-
га хизмат қилади.

Ҳуқуқий давлатнинг энг муҳим вазифа-
ларидан бири мулк ҳуқуқи дахлсизлигини 
таъминлаш ҳамда мулкдор ҳуқуқларини 
амалга ошириш ва ҳимоя қилиш учун зарур 
иқтисодий-ҳуқуқий шарт-шароитлар яра-
тишдан иборат. 

Ушбу ҳуқуқлар Конституциянинг 47-мод-
дасида ўз аксини топди: “Ҳар ким уй-жойли 
бўлиш ҳуқуқига эга. Ҳеч ким суднинг қаро-
рисиз ва қонунга зид тарзда уй-жойидан 
маҳрум этилиши мумкин эмас. Уй-жойи-
дан маҳрум этилган мулкдорга уй-жойнинг 
қиймати ҳамда у кўрган зарарларнинг ўрни 
қонунда назарда тутилган ҳолларда ва тар-
тибда олдиндан ҳамда тенг қийматда қоп-
ланиши таъминланади”.

Мазкур модда билан уй-жой мулкдор-
ларига нисбатан икки турдаги муҳим конс-
титуциявий кафолат белгиланди: суд ка-
фолати ва уй-жой учун компенсация олиш 
кафолати. Суд кафолати уй-жойга нисба-
тан мулк ҳуқуқидан суд қарорисиз маҳрум 
этилишига йўл қўйилмаслигини англатади. 
Бу кафолат уй-жойга нисбатан мулк ҳуқуқи 
мулкдорнинг эрки-хоҳишидан қатъи назар, 
мажбурий тарзда бекор бўлаётганда қўл-
ланилиши назарда тутилган. Бунда суд 
томонидан мулк ҳуқуқининг бекор бўлиши-
га сабаб бўлувчи ҳолатлар амалдаги қо-
нун ҳужжатлари асосида объектив тарзда 
кўриб чиқилади. Албатта, мазкур тартиб 
мулкдор ҳар қандай ҳолатда ҳам асоссиз 
равишда уй-жойидан маҳрум этилмаслиги-
ни кафолатлайди.

Уй-жой учун компенсация олиш кафо-
лати эса мулкдор иқтисодий манфаатлари 
ҳимоясига йўналтирилгани билан эъти-
борга молик. Мазкур норма қонунда белги-
ланган ҳолларда ва тартибда уй-жойидан 
маҳрум этилган мулкдорни шу уй-жой ва 
унга етказилган зарар учун тенг қийматда 
компенсация олишини кафолатлайди.

Ушбу норма уй-жой мулкдорлари ҳуқу-
қини кафолатли таъминлаш, уй-жойлар 
ноқонуний олиб қўйилиши билан боғлиқ 
низоли ҳолатларнинг олдини олиш, суд ҳи-
моясини кенгайтиришга хизмат қилади.

Аҳоли  
фаровонлиги  ошяпти

Иқтисодий йўналишда олиб борилган 
таркибий ислоҳотлар натижасига эътибор 
қаратадиган бўлсак, 2017-2022 йилларда 
саноат маҳсулотлари 1,4 баробар, қишлоқ 
хўжалиги 1,2 баробар, бозор хизматлари 
ва қурилиш ишлари 1,9 баробар ошганини 
кўриш мумкин. Бундай натижага эришиш-
да асосий мақсадлар саноат тармоқла-
рида диверсификация қилиш жараёнини 
тезлаштириш, юқори технологияли ишлаб 
чиқариш қувватларини жойлаштириш, би-
ринчи навбатда, маҳаллий хомашёни чуқур 
қайта ишлаш асосида юқори қўшилган қий-
матга эга тайёр маҳсулотлар ишлаб чиқа-
риш билан боғлиқ стратегик вазифаларни 
ҳал этишга қаратилди.

Махсус иқтисодий ёки кичик саноат зо-
налари, технопарк ва кластерлар шаклида-
ги корхоналарнинг ҳудудий бирлашмалари 
тизими шакллантирилди. Ушбу даврда эр-
кин иқтисодий зоналар 20 тага, кластерлар 
506 тага, кичик саноат зоналари 317 тага 
етди. Улар томонидан яратилган маҳсулот-
нинг саноат ишлаб чиқаришидаги улуши 
эркин иқтисодий зоналарда 4,9 фоизни, 
кластерда 5,2 фоизни ҳамда кичик саноат 
зоналарида 1,2 фоизни ташкил этди. На-
тижада саноатнинг ЯИМдаги улуши 21,1 
фоиздан 26,7 фоизгача барқарор ўсиши 
таъминланди. 

Экспортнинг ўсишига юқори қўшилган 
қийматга эга саноат маҳсулотлари ҳаж-
ми 169 фоизга ошиши, шунингдек, пахта 
толаси экспорти кескин пасайиши ва уни 
қайта ишлаш даражаси ошиши ҳисобига 
эришилди. Бундан ташқари, тикув ва три-
котаж маҳсулотлари экспорти икки баробар 
ёки деярли 1 миллиард долларга ошди. 

 Хомашё экспорти эса деярли 22 фоиз ёки 
732 миллион долларга камайган.

2023 йилнинг январь-сентябрь ойлари-
да саноат маҳсулотлари ишлаб чиқариш 
ҳажми 5,7 фоиз ўсиб, 460 триллион сўм-
ни ташкил этди. Жумладан, тармоқ корхо-
налари томонидан 268 триллион сўмлик 
(ўсиш 5,9 фоиз) ҳамда ҳудудий корхоналар 
томонидан 192 триллион сўмлик (ўсиш 5,5 
фоиз) маҳсулотлар ишлаб чиқарилди.

Тармоқ ўсишига ҳисса қўшган асосий 
омиллар ҳақида тўхталадиган бўлсак, ме-
таллургия тармоғининг жами саноат ўси-
шидаги ҳиссаси 1,4 фоиз (ўсиш 4,1 фоиз), 
нефть ва газ тармоғи 0,5 фоиз (ўсиш 12,7 
фоиз), тўқимачилик тармоғи 0,8 фоиз банд-
ни (ўсиш 7,1 фоиз) ташкил этди. Бундан 
ташқари, тармоқ ўсишига озиқ-овқат маҳ-
сулотлари 0,8 фоиз банд (6,9 фоиз), ав-
томобилсозлик 0,7 фоиз банд (10,1 фоиз), 
электр ва газ билан таъминлаш тармоғи 
0,4 фоиз банд (ўсиш 8,8 фоиз), қурилиш 
материалларини ишлаб чиқариш 0,3 фоиз 
банд (12,5 фоиз) билан ҳисса қўшди.

Шунингдек, қишлоқ хўжалигида ресурс 
тежовчи технологияларни қўллаш, тар-
моқда мулкчиликнинг янги шаклини жорий 
этиш ва ерларнинг мелиоратив ҳолатини 
яхшилашга қаратилган тизимли чоралар 
кўрилиши натижасида тармоқ маҳсулот 
етиштириш йиллик ўртача ўсиш суръати 
2017-2022 йилларда 2,5 фоизни ташкил 
этди. Қишлоқ хўжалигида жами 394,3 минг 
гектар майдон қайта фойдаланишга ки-
ритилди, 256,3 минг гектар майдонда сув 
тежовчи тизимлар ва 146,8 минг гектарда 
эгилувчан қувурлар орқали суғориш жорий 
этилди. Томчилатиб суғориш ускуна ва жи-
ҳозлари ишлаб чиқарувчи 25 та корхона 
ташкил этилди. Маҳаллийлаштириш да-
ражаси 60 фоизга етказилди ва бир гектар 
сув тежовчи ускуналар нархи 5 минг дол-
лардан ўртача 2 минг долларгача пасайди.

Аграр соҳада кластер ва кооперация-
лар фаолияти ривожлантирилиб, 463 та 
агро кластер фаолияти самарали йўлга 
қўйилди. Соҳани рақамлаштириш бўйи-
ча қарийб 559 минг гектар пахта ва ғалла 
майдонлари контурлар кесимида, экин 
турлари номи ва бошқа маълумотлари ра-
қамли платформага жойлаштирилиб, он-
лайн мониторинг қилиш имкони яратилди. 
92,6 минг гектар пахта ва ғалла майдони 
деҳқон хўжаликлари ташкил этиш учун 
очиқ электрон танловларга чиқарилди. 

Ислоҳотлар шароитида аҳоли дарома-
дининг ошиши, хизматлар соҳасини ривож-
лантириш бўйича ҳар бир туман, шаҳар ва 
маҳаллалар кесимида амалга оширилган 
манзилли чоралар натижасида сўнгги  2 
йил ичида бозор хизматлари ўсиш суръа-
ти ўртача 15 фоизни ташкил этди. Қишлоқ 
хўжалигига мўлжалланмаган ерларни ху-
сусийлаштиришга қаратилган ислоҳот на-
тижасида 1814 гектар ер майдони аукцион 
савдоларида реализация қилинди.

Келгуси 7 йилдаги асосий мақсад иқти-
содий барқарорликни ҳамда инклюзив ри-
вожланишни таъминлаш ҳисобланади. Шу 
мақсадга эришишда камбағалликни қис-
қартиришдан кейинги босқич, яъни аҳоли-
нинг иқтисодий жиҳатдан ўзига тўқлигини 
мустаҳкамлаш ва бунинг учун зарур ша-
роит яратишга асосий эътибор қаратила-
ди. Бунга эришиш ва уни амалга ошириш-
да янгиланган Конституциямиз мустаҳкам 
ҳуқуқий асос бўлиб хизмат қилади.

Геосиёсий вазият, глобаллашув жараё-
нининг фаоллашуви ҳамда иқтисодий но-
аниқликларга қарамай, мамлакатимиз мак-
роиқтисодий кўрсаткичларининг барқарор 
ўсиши таъминланяпти. Буларнинг барчаси 
иқтисодий муаммоларни ҳал этишда тизим-
ли ёндашув йўлга қўйилгани ҳамда ҳудуд-
ларни ривожлантиришга берилаётган эъти-
бор самарасидир. Зеро, инвестициялар ва 
янги технологик ечимлар барча ҳудудларни 
ривожлантиришнинг муҳим омилидир.

Хулоса қилиб айтганда, янги Конститу-
ция қатор ижобий жиҳатлари билан хал-
қимизнинг муносиб турмуш кечириши ва 
мамлакатимиз тараққиёти учун беқиёс аҳа-
миятга эга. Замонавий ижтимоий-иқтисо-
дий муносабатларнинг конституциявий ва 
ҳуқуқий мақоми янги Ўзбекистоннинг дунё 
ҳамжамиятидаги ўрни ва нуфузи янада 
ортишига хизмат қилиб, жонажон юртимиз-
нинг ижобий имижини юксалтиради.

Нодир ЖУМАЕВ, 
Олий Мажлис Қонунчилик 
палатасининг Саноат, 
қурилиш ва савдо масалалари 
қўмитаси раиси, иқтисодиёт 
фанлари доктори, профессор

Бошланиши 1-бетда

Давлат хизматларини кўрсатиш си-
фати яхшиланиб, ортиқча тартиб-тао-
миллар қисқартирилди ҳамда электрон 
шаклда кўрсатиладиган давлат хизмат-
лари сони оширилди. Рақамлаштириш 
орқали инсон омилини имкон қадар ис-
тисно қилиш мақсадида давлат ва хўжа-
лик бошқаруви органлари фаолиятини 
рақамлаштириш билан боғлиқ 369 та 
лойиҳа амалга оширилди. Давлат орган-
лари ва ташкилотларида коррупциявий 
муносабатларнинг олдини олишга қа-
ратилган превентив механизмлар яра-
тилди. Айниқса, давлат идоралари ва 
ташкилотларининг коррупцияга қарши 
курашиш фаолиятини мониторинг қилиш 
бўйича алоҳида рейтинг тизимлари — 
коррупцияга қарши курашиш ишлари са-
марадорлигини рейтинг баҳолаш ҳамда 
Очиқлик индекси жорий этилиши соҳада-
ги ислоҳотларнинг амалий натижалари 
салмоғини янада оширди.  

Янги таҳрирдаги Конституцияга илк 
бор коррупцияга қарши курашиш ма-
саласи киритилгани ҳам ушбу йўна-
лишдаги ислоҳотларнинг мамлакати-
миз тараққиётида нечоғлиқ аҳамиятли 
эканини яққол намоён этди. Президен-
тимиз шу йил 27 ноябрда имзолаган 
“Коррупцияга қарши курашиш тизи-
мини янада такомиллаштириш ҳамда 
давлат органлари ва ташкилотлари 
фаолияти устидан жамоатчилик назо-
рати тизими самарадорлигини ошириш 
чора-тадбирлари тўғрисида”ги фармон 
соҳадаги ислоҳотлар янада қатъий ва 
тизимли давом эттирилишига замин 
бўлди. Фармон коррупциянинг олдини 
олиш ва унга қарши курашиш соҳасида 
қилинаётган ишлар натижадорлигини 
ошириш, муҳим ижтимоий масалаларга 
оид очиқ маълумотлар кўламини яна-
да кенгайтириш, улардан тўсиқларсиз 
фойдаланишни таъминлаш, шунинг-
дек, “Ўзбекистон — 2030” стратегия-
сида белгиланган вазифаларни бажа-
риш каби муҳим мақсадларни кўзда 
тутади.

Фармон билан ҳар чоракда Корруп-
цияга қарши курашиш агентлиги томо-
нидан давлат органлари ва ташкилотла-
ри кесимида содир этилган коррупцияга 
оид жиноятлар таҳлил қилиниши, ушбу 
жиноятлар кўрсаткичи ошган давлат ор-
ганлари ва ташкилотларига кечиктириб 
бўлмайдиган чора-тадбирларни бажа-
риши учун агентлик ходимлари иштиро-

кида кўриб чиқилиши мажбурий бўлган 
тақдимнома киритиб борилиши белги-
ланди. Ҳар ярим йилда эса жиноятлар-
нинг олдини олиш ҳамда уларга имкон 
берган омилларни бартараф этиш бора-
сида кўрилаётган чоралар Коррупцияга 
қарши курашиш бўйича миллий кенгаш 
йиғилишларида тегишли давлат орган-
лари ва ташкилотлари биринчи раҳбар-
лари иштирокида танқидий муҳокама 
қилинади.  

Коррупциясиз келажак сари

ОРТГА ¯АЙТМАС ТУС ОЛГАН
ДЕМОКРАТИК ИСЛО²ОТЛАР

ХАЛҚИМИЗ ОРЗУ ҚИЛГАН ОЧИҚ ВА АДОЛАТЛИ ЖАМИЯТ, 
ҚУДРАТЛИ ДАВЛАТ БАРПО ЭТИШГА ЗАМИН БЎЛАДИ

Акмал БУРХОНОВ, 
Коррупцияга қарши курашиш 
агентлиги директори

ОЧИҚ ЭЪЛОН ҚИЛИНИШИ 
ЛОЗИМ БЎЛГАН 

МАЪЛУМОТЛАР РЎЙХАТИ 
КЕНГАЙМОҚДА

Ўзбекистонда очиқ маълумотларга ҳу-
кумат шаффофлигининг муҳим воситаси 
ва рақамли иқтисодиётни ривожлантириш-
га ҳисса қўшадиган омил сифатида катта 
аҳамият қаратилмоқда. Бу борада давлат 
органлари ва ташкилотлари томонидан 
очиқ эълон қилиниши лозим бўлган ижти-
моий аҳамиятга молик маълумотларнинг 
қатъий рўйхати тасдиқланиб, ахборотлар 
жойлаштириладиган ресурс, янгилаб бо-
риш муддати ва масъул ижрочилар аниқ 
белгилаб берилган. Янги фармон асосида 
очиқ эълон қилиниши лозим бўлган ижти-
моий аҳамиятга молик маълумотлар рўй-
хати янада кенгайтирилиб, аҳолини қий-
наб келаётган қатор долзарб масалалар 
ечимини топмоқда. Масалан, фирибгарлик 
ҳолатларининг олдини олиш ва навбатга 
туриш тизими очиқ ва шаффоф бўлиши-
ни таъминлаш мақсадида ҳаж зиёратига 

борувчиларнинг ягона онлайн навбати жо-
рий этилиб, доимий янгилаб борилади ва 
у барча учун очиқ бўлади.

Шунингдек, фалсафа доктори (PhD) 
ва фан доктори (DSc) илмий даражасини 
олиш учун ўтказиладиган диссертация 
ҳимояси,  ўрта-махсус ва профессионал 

таълим муассасалари, Президент, ижод 
ва ихтисослаштирилган мактабларга ки-
риш имтиҳонлари, ҳарбий кафедраларга 
қабул қилишдаги саралаш танловларини 
интернет тармоғи орқали жонли эфирга 
узатиш тартиби жорий этилади.

Яна бир янгилик: давлат органлари 
ва ташкилотлари бюджетдан ташқари 
жамғармаларига келиб тушаётган маб-
лағлар, масалан, жарима, давлат мулки-
ни ижарага бериш ва сотиш, пулли хиз-
матлардан келиб тушган маблағларнинг 

қайси мақсадларга сарфланаётгани, 
шунингдек, судлар томонидан давлат ор-
ганлари ва ташкилотлари, уларнинг ман-
сабдор шахсларининг ноқонуний чиқа-
рилгани учун бекор қилинган қарорлари 
тўғрисидаги маълумотлар жамоатчилик-
ка очиқ эълон қилиб борилади. Давлат 
харидларида товарлар нархларини на-
зорат қилиш механизмлари такомиллаш-
тирилиб, товарнинг бошланғич нархи 
давлат харидларининг махсус ахборот 

порталида эълон қилинган нархлар асо-
сида шакллантирилади. 

Коррупцияга қарши курашиш агентли-
гига давлат харидлари тўғрисидаги қо-
нунчилик бузилгани ҳолатлари юзасидан 
маъмурий ҳуқуқбузарликлар тўғрисида 
баённомалар тузиш, шунингдек, харид қи-

лиш тартиб-таомилларини тўхтатиб туриш 
ваколатини бериш назарда тутилмоқда.

Давлат хариди жараёнидаги иштироки 
билан боғлиқ ҳолатда коррупцияга оид 
ҳуқуқбузарлик содир этган ёки манфаат-
лар тўқнашувига йўл қўйган, давлат хари-
ди иштирокчиси бўлган юридик шахснинг 
мансабдор шахслари ёки таъсисчилари-
ни Инсофсиз ижрочилар реестрига кири-
тиш ҳамда ушбу шахслар бошқарувида 
ёки бенефициар таъсисчилигида бўлган 
бошқа юридик шахсларнинг ҳам давлат 
харидидаги иштирокини чеклаш тартиби-
ни жорий қилиш ҳам муҳим чора-тадбир-
лардан бири этиб белгиланди. 

Шунингдек, эндиликда агентлик то-
монидан давлат идораларининг ишонч 
телефонлари фаолияти самарадорлиги 
мониторинг қилиб борилади. Яъни янги 
тизим — “Қайта алоқанинг сирли ми-
жози” тадбирлари давомида агентлик 
масъул ходимлари томонидан ишонч те-
лефонлари (Call-markaz) ҳамда расмий 
веб-сайтларда эълон қилинган телефон 
рақамларнинг доимий равишда ишчи ҳо-
латдалиги масофавий мониторинг тар-
тибида текширилади. Бу жараёнда аниқ-
ланган камчиликларни бартараф этиш 
бўйича давлат идораларига тақдимнома 
киритилади.

Агентлик томонидан “Ҳалоллик вакци-
наси” тамойили асосида аҳоли ва давлат 
хизматчиларининг коррупцияга қарши 
курашиш борасидаги билимларини дои-
мий ошириб бориш амалиёти йўлга қў-
йилган. Ўтган давр мобайнида бу борада 
ўқув дастурлар, дарслик ва қўлланма-
лар ишлаб чиқилди. “Давлат фуқаролик 
хизматчилари учун масофавий малака 
ошириш курси” (ilm.argos.uz) доираси-
да 50 мингдан ортиқ давлат фуқаролик 
хизматчиси иштирок этиб, сертификат 
олиши таъминланди. Ҳуқуқни муҳофаза 
қилиш академиясида коррупцияга қарши 
курашиш соҳасида давлат органлари ва 
бошқа ташкилотларнинг 698 ходими учун  
20 та малака ошириш тадбири  ўтказилди. 

Давлат бошқаруви академияси ва агент-
лик ҳамкорлигида “Коррупцияга қарши 
курашиш” дарслиги чоп этилди.

Давлат дастурига кўра, бу борадаги 
ишлар эндиликда тизимли давом этти-
рилади. Хусусан, давлат органларининг 
очиқликни таъминлашга масъул ходим-
ларини онлайн ўқитишга мўлжалланган 
“Open data” электрон таълим платфор-
маси ишга туширилади. Электрон плат-
форма ўқув модуллари якуни бўйича ҳар 
бир тингловчи эгаллаган билим ва мала-
каси тест синовидан ўтказилиб, натижа-
лари тўпланган баллар рейтинги асоси-
да очиқ эълон қилинади.

ДАВЛАТ ДАСТУРЛАРИ 
ҚАНДАЙ НАТИЖА 

БЕРМОҚДА?

Коррупцияга қарши курашиш йўнали-
шидаги чора-тадбирлар изчиллигини таъ-
минлаш мақсадида 2017 йилдан корруп-
цияга қарши курашиш соҳасида  давлат 

дастурларини қабул қилиш амалиёти 
йўлга қўйилди. Ўтган давр мобайнида  
3 та давлат дастури (2017, 2019, 2021) 
қабул қилиниб, ижроси таъминланди. 
Натижада коррупцияга қарши курашиш 
соҳасида ислоҳотларни ягона ёндашув 
асосида самарали амалга ошириш ме-
ханизми яратилди. Янги фармон билан 
Коррупцияга қарши курашиш бўйича 
2023–2024 йилларга мўлжалланган нав-
батдаги давлат дастури тасдиқланди. 

Давлат дастурида давлат бошқаруви, 
давлат хизмати, маъмурий тартиб-тао-
миллар, давлат харидлари, ижтимоий-
иқтисодий ривожланиш ва тадбиркорлик, 
суд-ҳуқуқ соҳаларида коррупциянинг 
олдини олиш, коррупцияга қарши кура-
шишнинг институционал асосларини 
такомиллаштириш, аҳолининг ҳуқуқий 
онги ва ҳуқуқий маданиятини юксалти-
риш, жамиятда коррупцияга нисбатан 
муросасиз муносабатни шакллантириш, 
халқаро ҳамкорликни кучайтириш каби 
устувор йўналишларда муҳим чора-тад-
бирлар белгиланди. Жумладан, янги 
Ўзбекистон шароитида амалга ошири-
лаётган ислоҳотлардан келиб чиқиб, 

 коррупцияга қарши курашишнинг қону-
ний асосларини янада такомиллашти-
риш кўзда тутилмоқда.  

Коррупция иллатига қарши курашда 
фуқаролар ва жамоатчилик билан яқин 
ҳамкорликда ишлаш — энг самарали ва 
ўзини оқлаган услуб. Бу борада энг но-
зик ва айни пайтда муҳим масала улар-
нинг ҳуқуқларини ишончли ҳимоя қилиш 
ва кафолатлашдир. Айни жиҳат давлат 
дастурида алоҳида эътиборга олинган. 
Унга кўра, коррупция тўғрисида хабар 
берувчиларнинг ҳуқуқларини ҳимоя қи-
лиш механизмларини назарда тутувчи 
норматив-ҳуқуқий ҳужжат лойиҳаси иш-
лаб чиқилади. Бунда коррупция билан 
боғлиқ мурожаатларни қабул қилиш ва 
улар билан ишлаш имкониятини берув-
чи ягона марказлаштирилган электрон 
тизимни яратиш назарда тутилмоқда. 
Бундан ташқари, эндиликда бюрокра-
тик тўсиқларни, коррупциявий хавф-ха-
тарлар ва инсон омилини қисқартириш 
мақсадида вазирлик ва идораларнинг 
кадрлар билан ишлаш йўналишидаги 
фаолияти hrm.argos.uz электрон базаси 
орқали амалга оширилади. 

“КОРРУПЦИЯСИЗ СОҲА” 
ЛОЙИҲАСИ  САМАРАСИ

Мамлакатимизда капитал қурилиш, 
соғлиқни сақлаш, олий таълим ва давлат 
харидлари соҳаларида коррупция хавф-
хатарлари, афсуски, ҳамон сақланиб 
қолмоқда. Шу боис, мазкур соҳаларда 
“Коррупциясиз соҳа” лойиҳалари амалга 
оширилмоқда. Эндиликда мазкур лойи-
ҳа мактабгача ва мактаб таълимига ҳам 
кириб бориб, соҳани тартибга солувчи 
норматив-ҳуқуқий ҳужжатлар коррупция-
га қарши экспертизадан ўтказилади ва 
коррупциявий омилларни аниқлаш ва 
бартараф этиш бўйича чора-тадбирлар 
белгиланади.

Олий таълим соҳасида эса лойиҳа 
доирасидаги ишлар янада такомиллаш-
тирилади. Жумладан, HEMIS ахборот 
тизими орқали аноним сўровнома ўтка-
зиш йўли билан олий таълим муассаса-
ларининг ҳар йилги коррупцияга қарши 

курашиш рейтингини аниқлаш амалиёти 
жорий этилади. Рейтинг натижалари бў-
йича салбий кўрсаткич қайд этган олий 
таълим муассасаларида коррупцияга 
қарши курашиш чора-тадбирлари дасту-
ри ишлаб чиқилади. 

Коррупцияга қарши курашиш йўна-
лишидаги чоралар самарадорлигини 
оширишда илмий, танқидий ва эксперт 
салоҳиятини кучайтириш ниҳоятда му-
ҳим. Бугунги кунда айнан коррупцияни 

келтириб чиқараётган сабабларни ўр-
ганиш, таҳлил қилиш, уларни бартараф 
этиш бўйича асосланган таклифларга 
эҳтиёж юқори. Бу эса мазкур йўналиш-
даги илмий тадқиқотлар, ўрганишлар 
кўламини оширишни талаб этади. Шу 
нуқтаи назардан, давлат дастурида кор-
рупцияга қарши курашиш соҳаси бўйича 
миллий экспертлар жамоасини босқич-
ма-босқич шакллантириш ҳамда улар-
нинг коррупцияга қарши курашиш соҳа-
сидаги малакасини ошириш мақсадида 
Коррупцияга қарши курашиш халқаро 
академияси (IACA) ва бошқа халқаро 
таълим муассасаларида ўқитиш вази-
фаси белгилангани айни муддао бўлди. 

Жаҳоннинг кўплаб барқарор ва тарақ-
қий этган мамлакатларида коррупцияга 
қарши курашишда нодавлат нотижорат 
ташкилотлар, оммавий ахборот восита-
ларининг кучли жамоатчилик назорати  
ҳал қилувчи омилдир. Биз ҳам корруп-
цион ҳуқуқбузарликни фош этиш, аҳо-
лининг коррупцияга қарши муросасиз-
лигини шакллантириш, ҳуқуқий билим 
ва кўникмаларини бойитиш, ижтимоий 
фаоллигини оширишда уларнинг илғор 
ташаббусларига, фаол кўмагига таяниб 
келмоқдамиз.

Ўтган йили агентлик буюртмасига 
асосан, Нодавлат нотижорат ташки-
лотлар ва фуқаролик жамиятининг 
бошқа институтларини қўллаб-қув-
ватлаш жамоат фонди томонидан но-
давлат нотижорат ташкилотлар учун 
қиймати 500 миллион сўмлик 2 та 
лойиҳага давлат ижтимоий буюртма-
си эълон қилинди. Келгуси йилда жа-
моат фонди томонидан грантлар ва 
ижтимоий буюртмалар сони ва ажра-
тилаётган маблағлар миқдори ошири-
лади. Халқ депутатлари вилоят, шаҳар 
кенгашлари ҳузуридаги нодавлат но-
тижорат ташкилотларни ва фуқаролик 
жамиятининг бошқа институтларини 
қўллаб-қувватлаш жамоат фондлари 
томонидан эълон қилинадиган давлат 
грантлари ажратиш учун танловларда 
мунтазам равишда коррупцияга қарши 
курашиш йўналишидаги мавзулар ки-
ритилади. 

Яна бир муҳим жиҳат. Ўтган давр мо-
байнида соҳадаги тизимли ислоҳотлар 
самараси ўлароқ, Ўзбекистон “Open 
Data Watch” ташкилотининг “Open Data 
Inventory” (ODIN) очиқ маълумотлар 
рейтингида 66 балл йиғиб, жаҳон бў-
йича 40-ўринни, Марказий Осиёда 
эса 1-ўринни эгаллади. “Open Data 
Inception” маълумотига кўра, ҳозирги 
кунда мамлакатимиз жаҳон давлатлари 
орасида 124 та очиқ маълумотлар ман-
баси билан очиқ манбалар сони мав-
жудлиги бўйича дунёда 4-ўринни эгал-
лаб турибди.

Аммо очиқлик соҳасида бундан-
да юқори натижа ва ўзгаришларга 
эришишни истасак, албатта, халқаро 
ташкилотларга аъзо бўлиш орқали 
умумэътироф этилган стандартлар та-
лабларини бажаришимиз лозим. Шун-
дагина демократия, коррупция, инвес-
тиция, сўз эркинлиги даражаларини 
белгиловчи қатор нуфузли рейтинг ва 
индексларда ўз позицияларимизни 
янада яхшилаймиз.

Шу боис, давлат дастурига “Очиқ ҳуку-
мат ҳамкорлиги” халқаро ташкилотига Ўз-
бекистоннинг аъзо бўлиши масаласи ки-
ритилгани катта аҳамиятга эга. Агентлик 
томонидан бу борадаги имкониятларни 
ўрганиш ишлари аллақачон бошлаб юбо-
рилган: халқаро экспертлар ҳамда мазкур 
ташкилот мутахассисларига юртимизда 
мазкур йўналишда амалга оширилган 
ислоҳотлар ҳақида маълумот берилиб, 
музокаралар ўтказиб келинмоқда. Ўйлай-
манки, очиқликни таъминлаш борасида 
қабул қилинган қонунчилик ҳужжатлари 
ва маъмурий ислоҳотлар натижаси “Очиқ 
ҳукумат ҳамкорлиги” халқаро ташкилоти 
томонидан амалдаги асосий мезонлар-
нинг янгиланган натижаларида Ўзбекис-
тон позициясини бир неча баробар яхши-
лаш имконини беради.

Дастурга кўра, Коррупцияга қарши 
курашиш бўйича 2030 йилгача мўл-
жалланган миллий стратегия ишлаб 
чиқилиши ҳам коррупцияга сабаб бўл-
ган омилларни аниқлаш ва уларни 
таҳлил қилиш, коррупцияга қарши ку-
рашиш бўйича белгиланган амалдаги 
механизмлар самарадорлигини баҳо-
лаш ва такомиллаштириш, жамиятда 
коррупцияга нисбатан муросасиз му-
носабатни шакллантириш ишларини 
жадал давом эттиришда катта аҳа-
миятга эга.

Умуман олганда, янги Ўзбекистон 
коррупцияга қарши курашиш соҳасида 
халқимизнинг бугунги ҳаёти ва келажа-
гига ижобий таъсир кўрсатадиган, ҳар 
бир инсон ҳаёти мисолида самарасини 
кўрадиган, ўз навбатида, юртимизнинг 
халқаро майдондаги обрў-эътиборини 
демократик ва прогрессив давлат сифа-
тида яхшилашга имкон берадиган қатъ-
ий ва изчил, янги ислоҳотлар йўлидан 
бормоқда.

 Албатта, бу йўлда ҳали кўп ишлар 
қилиниши кераклигини ва уларни ҳал 
этиш осон кечмаслиги — катта меҳнат 
ва узоқ вақт талаб этишини, зиммамиз-
даги масъулият шунга яраша залворли 
эканини бугун яхши англаб турибмиз. 
Аммо ҳар қанча мураккаб бўлмасин, ол-
димизга қўйган ва интилаётган мақсади-
миз аниқ — коррупциядан холи жамият 
барпо этиш. Бу мақсадга эришишда эса 
коррупциянинг ҳар қандай кўринишлари-
га қарши муросасизликни кучайтириш, 
биргаликдаги саъй-ҳаракатларни тўхтат-
маслик ва қатъий ислоҳотлардан ортга 
қайтмаслик энг муҳим вазифа бўлиб қо-
лаверади. 

Бошланиши 1-бетда

Ўтган давр мобайнида соҳадаги тизимли ислоҳотлар самараси 
ўлароқ, Ўзбекистон “Open Data Watch” ташкилотининг “Open 
Data Inventory” (ODIN) очиқ маълумотлар рейтингида 66 балл 
йиғиб, жаҳон бўйича 40-ўринни, Марказий Осиёда эса 1-ўринни 
эгаллади. “Open Data Inception” маълумотига кўра, ҳозирги 
кунда мамлакатимиз жаҳон давлатлари орасида 124 та очиқ 
маълумотлар манбаси билан очиқ манбалар сони мавжудлиги 
бўйича дунёда 4-ўринни эгаллаб турибди.

Янги Ўзбекистон коррупцияга қарши курашиш соҳасида 
халқимизнинг бугунги ҳаёти ва келажагига ижобий таъсир 
кўрсатадиган, ҳар бир инсон ўз ҳаёти мисолида самарасини 
кўрадиган, ўз навбатида, юртимизнинг халқаро майдондаги 
обрў-эътиборини демократик ва прогрессив давлат 
сифатида яхшилашга имкон берадиган қатъий ва изчил, 
янги ислоҳотлар йўлидан бормоқда.

Давлатимиз раҳбари ташаббуси билан мамлакатимизда ижтимоий 
муаммоларни бартараф этиш мақсадида мутлақо янги тизим 
амал қиляпти. “Темир дафтар”, “Аёллар дафтари”, “Ёшлар 
дафтари”, “маҳаллабай” ва “хонадонбай” ишлаш тизимлари 
ўзининг дастлабки ижобий натижаларини бераётганини 
алоҳида таъкидлаш лозим. Фахрийларимиз, хотин-қизлар, 
ёшлар, аҳолининг ёрдамга муҳтож қатламларининг ҳуқуқ ва 
манфаатларини таъминлашга алоҳида эътибор қаратилмоқда.

Асосий қонунимизда инсон омилининг 
ҳуқуқи, шаъни ва қадр-қимматининг энг 
олий қадрият, деб белгилаб қўйилгани юр-
тимизда амалга оширилаётган кенг миқёсли 
ислоҳотларда рўй-рост намоён бўлмоқда. 

Кейинги йилларда халқ билан давлат 
ҳокимияти ўртасидаги тўсиқ ва пардалар 
олиб ташланди. “Халқ давлат ҳокимияти-
нинг бирдан-бир манбаидир” деган конс-
титуциявий қоида ҳаётимиз ва фаолияти-
мизда амал қилмоқда. Давлат идоралари 
вакиллари қуйи бўғинга тушиб, аҳоли би-
лан бевосита мулоқот қиляпти, уларнинг 
яшаш тарзи билан яқиндан танишяпти, 
эҳтиёжлари, талаб ва таклифларини ўр-
ган япти, мавжуд муаммоларни жойида 
ҳал этяпти. 

Яна бир жиҳат, фуқароларимиз бугунги 
кунда муҳим қарор ва қонунлар лойиҳаси-
ни, бюджет маблағларидан оқилона фой-
даланиш, давлат харидлари масаласини 

Баъзилар санъаткорга конституциявий 
маданият нега керак, деб ўйлайди. Ваҳо-
ланки, бундай маданиятни ўзлаштириш би-
лан санъаткорлар касбий етукликка эриша-
ди ва шогирдларига ҳам уни ўргатади. Шу 
жиҳатдан мусиқа санъати вакилларининг 
профессионаллиги келгусида конституция-

вий маданият каби ҳодисалар даражаси 
билан баҳоланиши эҳтимолдан холи эмас. 
Оддий мисол: хорижлик ҳамкасбларимиз 
нега биздан кўра ижтимоий-сиёсий фаол? 
Чунки улар касбий етукликнинг қанотла-
ридан бўлган конституциявий маданиятни 
таълим жараёнида ниҳоятда чуқур ўзлаш-
тирган.

8 ДЕКАБРЬ – ªЗБЕКИСТОН 
РЕСПУБЛИКАСИ КОНСТИТУЦИЯСИ КУНИ

ИЖТИМОИЙ АДОЛАТ ВА 
БИРДАМЛИК ТАМОЙИЛИ

Янги таҳрирдаги Конституция “инсон — жамият — давлат” тамойили негизида 
инсон қадр-қиммати ҳамда халқ манфаатлари устуворлигига қаратилган 
нормалар билан бойитилиб, инсон ҳуқуқлари кафолатларига оид нормалар 
уч баробар кўпайтирилди. Энди инсон билан давлат органларининг ўзаро 
муносабатларида юзага келадиган қонунчиликдаги барча зиддиятлар ва 
ноаниқликлар инсон фойдасига талқин этилиши белгиланди.

 муҳокама қилиш жараёнида фаол иштирок 
этмоқда. Иқтисодиёт ва тадбиркорликни ри-
вожлантириш, аҳолини уй-жой билан таъ-
минлаш, тиббиёт ва таълим соҳаларидаги 
муаммолар, мажбурий меҳнат, хусусан, бо-
лалар меҳнати, ишсизлик, камбағаллик, кор-
рупцияга қарши кураш масалалари кенг жа-
моатчилик иштирокида ҳал этиляпти. Давлат 
ташкилотлари ва фуқаролик жамияти инс-
титутлари ўртасидаги ҳамкорлик ва жамоат 
назорати янги босқичга кўтарилмоқда.

Очиқ тан олиш керак, узоқ йиллар да-
вомида хорижда меҳнат қилаётган фуқа-
роларимизга бошқача кўз билан қараш 
 устувор бўлиб келди. Уларнинг Конститу-
цияда белгилаб қўйилган ҳақ-ҳуқуқлари 
амалда ҳимоя қилинмади. Айни пайтда бу 
борада аввалги муносабат ва вазият бут-
кул ўзгарди. Давлат томонидан Ўзбекистон 
фуқароларининг ҳуқуқ ва эркинликларини 

чет элларда ҳам таъминлаш бўйича олиб 
борилаётган ишлар юртдошларимизнинг 
ватанимизга бўлган меҳри ва ишончини 
оширишга хизмат қилмоқда.

Асосий қонунимизда давлат қурилиши-
нинг янги стратегик мақсади — ижтимоий 
давлат барпо этиш ўз ифодасини топди. 
Бу, биринчи навбатда,  ижтимоий адолат 
ва бирдамлик тамойиллари жорий эти-
лишини, инсон ҳуқуқ ва эркинликларини 
ҳимоя қилишнинг мутлақо янги имконият-
лари яратилишини англатади. Хусусан, 
янги Ўзбекистонда фуқаролик жамия-
ти институтлари, шу жумладан, жамоат 

 бирлашмалари ва бошқа нодавлат ноти-
жорат ташкилотлар, фуқароларнинг ўзини 
ўзи бошқариш органларининг ижтимоий-
иқтисодий масалаларни ҳал қилишдаги 
иштироки кенгайтирилмоқда. 

Давлатимиз раҳбари ташаббуси билан 
мамлакатимизда ижтимоий муаммоларни 
бартараф этиш мақсадида мутлақо янги 
тизим амал қиляпти. “Темир дафтар”, “Аёл-
лар дафтари”, “Ёшлар дафтари”, “маҳал-
лабай” ва “хонадонбай” ишлаш тизимлари 
ўзининг дастлабки ижобий натижаларини 
бераётганини алоҳида таъкидлаш лозим. 
Фахрийларимиз, хотин-қизлар, ёшлар, аҳо-
лининг ёрдамга муҳтож қатламларининг 
ҳуқуқ ва манфаатларини таъминлашга 
алоҳида эътибор қаратилмоқда.

Конституциямиз куни байрами мамла-
катимизда юқори руҳда нишонланмоқда. 
Аҳолининг, айниқса, ёшларнинг сиёсий-ҳу-
қуқий маданиятини оширишга қаратилган 
маданий-маърифий тадбирлар, давра суҳ-
батлари, кўрик-танловлар ўтказилмоқда.

Ёшлар ҳуқуқий билимини оширишда, 
авваламбор, Конституцияни ўрганиш, унда 
белгиланган янги моддалар мазмунини 
англаш, ҳуқуқ ва эркинликлари, бурчлари 

ифодаланган меъёр ва қоидалар моҳия-
тини тушуниши муҳим аҳамият касб этади.  
Амалдаги Конституцияда ҳар ким бепул 
умумий таълим олиш, илмий ва техникавий 
ижод эркинлиги, маданият ютуқларидан 
фойдаланиш ҳуқуқлари давлат томонидан 
кафолатланиши белгилаб қўйилган.

Мактабгача ва мактаб таълими вазир-
лиги тизимида, барча мактабгача таълим 
ташкилотлари ва мактабларда ҳам ўқувчи-
ларнинг ҳуқуқий онгини ошириш, ҳуқуқий 
маданиятни юксалтириш, ватанпарварлик 
туйғуларини мустаҳкамлаш, ёт ғоялар-
га қарши иммунитетни шакллантириш 
мақсадида қатор чора-тадбирлар амалга 
оширилмоқда. Турли кўрик-танловлар, 
интеллектуал мусобақалар, ҳуқуқий са-
водхонлик дарсларини ўтказиш, болалар 
учун ҳуқуқий мавзудаги нашрлар чоп этиш  
орқали мактабдан ташқари таълимнинг 
бошланғич бўғиниданоқ болаларимизнинг 
ҳуқуқий саводхонлигини ошириш, консти-
туциявий ҳуқуқ ва эркинликлари, оила, жа-
мият ҳамда давлат олдидаги бурч ва маж-
буриятларини англашига ҳар томонлама 
кўмаклашилмоқда.

Мактабларда ўтказилаётган тадбирлар 
аниқ мақсадга қаратилган бўлиб, қатъият-
ли фарзандларимиз сафини кенгайтириш, 
уларнинг эртанги кунга ишончини янада 
мустаҳкамлаш, пировардида жамиятда 
ҳуқуқий маданиятни юксалтиришга ҳисса 
қўшмоқда. Зеро, мамлакатимизда ҳуқуқий 
демократик давлат ва фуқаролик жамияти 
барпо этишда Конституция ва у асосида 
яратилган қонунларимизнинг устуворлиги 
жамият тараққиётини белгилаб берувчи энг 
муҳим омил ҳисобланади.

КОНСТИТУЦИЯВИЙ МАДАНИЯТ
бўлғуси мусиқа ўқитувчисига нега зарур?

Янги таҳрирдаги 
Конституция юртимиз 
тараққиёти, фуқароларимиз 
турмуш тарзини юксалтириш 
учун хизмат қилмоқда. 
Давлатимиз раҳбари 
конституциявий комиссия 
аъзолари билан учрашувда 
“Конституциямиз боғчадан 
бошлаб олий таълим 
муассасасигача чуқур 
ўқитилиши керак”, деган фикрни алоҳида таъкидлаганди. Ҳақиқатан, 
Конституциямиз амалда қўлланиши учун, аввало, пухта ўрганилиши 
керак. Шу боис, олий педагогик таълим жараёнида бўлғуси мусиқа 
ўқитувчиларининг конституциявий маданиятини бугунги кун 
талаблари асосида шакллантириш зарурият ҳисобланади.

Педагогик нуқтаи назардан конституция-
вий маданият муайян касб эгасининг Конс-
титуция бўйича юксак билим, кўникма ва 
малакага эга бўлишини англатади. Шу боис, 
бўлғуси мусиқа ўқитувчиларининг конститу-
циявий маданияти шахс ва ижодкор ҳуқуқ ва 
эркинликлари, манфаат ҳамда мажбурият-
ларидан чуқур хабардорликни ифода эта-
ди. Мусиқа санъати ўқитувчилари педагог 
бўлиш билан бир қаторда, ижодкор шахс-
лар ҳамдир. Ижод эркинлик, ошкоралик ва 
очиқлик тамойилларига асосланиши билан 
мусиқа ўқитувчиларининг касбий малакаси-
да алоҳида ўринга эга. Мазкур омилларнинг 
барчаси олий педагогик таълим жараёнида 
бўлғуси мусиқа ўқитувчиларининг конститу-
циявий маданиятини янгича идрок этиш ва 
шакллантиришни талаб қилади.

Ёндашувимизга кўра, бўлғуси мусиқа 
ўқитувчилари конституциявий маданияти-
нинг биринчи тамойили ҳуқуқ ва манфаат 
уйғунлигидир. Унга мувофиқ, соҳа бўйича 
ўқиётган талабалар Бош қонунимизда бел-
гиланган барча ҳуқуқларни етарли дара-
жада ўзлаштириши керак. Коституциявий 
ҳуқуқлар эркинлик беради. Айни пайтда бу 
ҳол манфаатлар кўламини идрок этишни 
тақозо қилади. Шу жиҳатдан бўлғуси мусиқа 
ўқитувчилари конституциявий ҳуқуқларни 
ўзлаштириш жараёнида шахсий манфаат-
лари чегарасини ҳам англаши керак. Чунки 
ҳуқуқ манфаатнинг тартибли бўлишини на-

зарда тутади. Ўз навбатида, тартибли ман-
фаат шахсга эркинлик беради. Бу ҳол шах-
сий манфаатларни жамият манфаатлари 
билан уйғунлаштириш лозимлигини кўрса-
тади ҳамда ҳуқуқ бунга асос бўлади. Демак, 
бўлажак мусиқа ўқитувчиси конституциявий 
маданиятида ҳуқуқ ва манфаат уйғунлигини 
шакллантириш муҳим ўрин тутади.

Бўлғуси мусиқа ўқитувчилари конститу-
циявий маданиятининг иккинчи тамойили 
ижро ва масъулиятдан иборат. Бунга кўра, 
талабалар Конституция нормалари ижроси-
ни ўрганиши ҳамда бу ишни жиддий масъу-
лият сифатида қабул қилиши зарур. Чунки 
айнан ижро конституциявий норма ва қоида-

ларни амалиётга ҳамда ҳаётга татбиқ этиш-
нинг олтин кўпригидир. Бу айнан масъулият 
кўникмаси воситасида ўзлаштирилади. Шу 
боис, мусиқа ўқитувчиларининг конститу-
циявий маданиятида ижро ва масъулият 
уйғунлиги ҳам энг муҳим асослардан.

Олий педагогик таълим олаётган бўл-
ғуси мусиқа ўқитувчилари конституциявий 
маданиятининг учинчи тамойилини ташаб-
бускорлик ва фаоллик ташкил этади. Унга 
кўра, Конституцияни ўрганиш, тушуниш, 
тушунтириш ва тарғиб қилиш ишларида 
мусиқа ўқитувчилари ташаббускорлик кў-
никмасига таяниши керак. Бунинг учун 
соҳа мутахассислари фаоллик малакасига 
эга бўлиши лозим. Айнан ташаббускорлик 
ва фаоллик мусиқа ўқитувчиларининг конс-
титуциявий маданияти даражасини белги-
лайди. Ташаббуссиз мақсадга эришиб бўл-
маслиги маълум, бунинг учун эса фаоллик 
керак. 

Мусиқа ўқитувчиларининг конституция-
вий маданиятида ўзига хос хусусиятлар 
мавжуд. Булар педагогик ва ижодкорлик 
қонуниятлари асосида таркиб топган ҳам-
да конституциявий маданият ҳодисасига 
нисбатан инновацион ёндашувни тақозо 
этади. Шу сабабли мусиқа ўқитувчисининг 
конституциявий маданиятида ҳуқуқ ва ман-
фаат, ижро ва масъулият ҳамда ташаб-
бускорлик ҳамда фаоллик сезилиб туриши 
зарур.

Масаланинг иккинчи жиҳати ҳам бор. 
Мусиқа муаллими ўқувчи ва талабалар ис-
теъдодини рўёбга чиқариш билан бирга, 
конституциявий маданиятини шакллан-
тиришда ҳам иштирок этади. Мазкур жа-
раёнда улар ёшларга ҳуқуқларини оқилона 
тушунтириши, манфаатларини тўғри англа-
тиши, ижро туйғусини мақсадли шакллан-
тириши, масъулият ҳиссини талаб дара-
жасида ривожлантириши, ташаббускорлик 
туйғусини тарбиялаши ва фаолликка ўр-
гатиши даркор. Бунинг учун бўлғуси муси-
қа ўқитувчиларида имконият кенг. Мисол 
учун, улар йигит-қизларга ҳуқуқ, манфаат, 
ижрочилик, масъулият, ташаббускорлик 
ва фаолликни ўзига хос қўшиқ ҳамда сце-
нарийли-мусиқий асарлар воситасида, ба-
диий-эстетик руҳда тушунтириши мумкин. 
Айнан шундай шаклдаги саъй-ҳаракатлар 
истиқболлилиги билан кўпчиликнинг эъти-
борини тортади.

Шу боис, бўлғуси мусиқа ўқитувчилари 
учун конституциявий маданият феноме-
нини ўзлаштириш касбий ўсиш ва ривож-
ланишнинг муҳим омили бўлиб қолади. 
Чунки конституциявий маданият ҳуқуқий 
маданият, эстетик маданият, миллий ма-
даният каби малакаларнинг юксак кўрини-
шидир. 

Анвар ЛУТФУЛЛАЕВ,
Тошкент давлат педагогика
университети профессори

Конституцияга кўра, янгиланган 
 ҳуқуқий тизимнинг башарият узра кўз-кўз 
қилиш мумкин бўлган биринчи ҳақиқати Ўз-
бекистонда инсоннинг халқаро ҳуқуқ субъ-
екти мақомига эга бўлганидир. Ҳуқуқий 
ҳаёт, қонунчилик, қолаверса, давлат сиёса-
ти марказида инсон туради. Мустақиллик 
йилларида инсоннинг ҳуқуқий субъектлиги 
мустақиллик чегараси билан чекланган. 
Яъни бундай субъектлик ички қонунчилик 
доирасида эди. Бу шу маънони англатар 

Янги таҳрирдаги Конституциямизнинг 
яна бир муҳим жиҳати аксарият давлатлар 
Конституцияларида қўлланган “ҳуқуқий ти-
зим” тушунчаси акс эттирилганидир. Энди 
Ўзбекистон ҳуқуқий тизими тушунчаси 
халқаро ҳуқуқ билан конституциявий ма-
қом асосида чамбарчас боғланди, жаҳон 
андозаларига тўлақонли мослаштирилди 
ҳамда давлат суверенитети негизларини 
янада мустаҳкамлади. 

Ҳуқуқшуносликка оид илмий манбалар-
да ҳуқуқий тизимнинг турли тушунчалари 
тўғрисида сўз боради. Уларни умумлаш-
тириб айтиш мумкинки, ҳуқуқий тизим де-
ганда ҳар бир давлатни тавсифлайдиган 
ҳуқуқий ҳаёти, ҳуқуқий борлиғи тушуни-
лади. Ҳуқуқий тизим тушунчаси ўз ичига 
давлатнинг фақат ўзига хос бўлган қонун-
чилигини, юридик амалиётини, жамики 

Нуқтаи назар

ЯНГИЧА ²У¯У¯ИЙ ТИЗИМ 
юртимиз тараққиётини белгилаб берувчи муҳим омил

Умумхалқ овози билан қабул қилинган янги таҳрирдаги 
Конституциямиз чин маънода мамлакатимизнинг янги ҳуқуқий 
ҳаётини белгилаб берган олий юридик ҳужжатдир. Унда дунёнинг 
ривожланган давлатларига хос бўлган “ҳуқуқий давлат”, “ижтимоий 
давлат”, “Конституция устуворлиги”, “инсон ҳуқуқлари устуворлиги” 
ва бошқа шу каби сифатлар эътироф этилди. 

Йўлдош ЖЎРАЕВ,
юридик фанлар доктори

юридик муассасаларини, ҳуқуқий ғоясини, 
инсонлар ҳуқуқий онги, ҳуқуқий маданияти 
ва шу кабиларни қамраб олади. Ҳуқуқий 
 тизим орқали мақсадли равишда кишилар 
хулқига, уларнинг жамоаси ва ташкилот-
ларига таъсир қилинади, ижтимоий ҳаёт-
нинг турли соҳалари юридик таъминла-
нади (хизмат кўрсатилади). Мазкур тизим 
ҳар бир мамлакатнинг, халқнинг ўзига хос 
ҳуқуқий ривожланишини акс эттиради.  

Демак, ҳуқуқий тизим ҳар бир давлат-
ни тавсифловчи энг муҳим мезонлардан 
биридир. Айтайлик, бирор чет давлатга 
йўлимиз тушадиган бўлса, аввал жойлаш-
ган жойи, пойтахти, аҳолисининг миллати, 
сони ва бошқа шунга ўхшаш маълумотлар-
ни билишга ҳаракат қиламиз. Сўнгра унинг 
ҳуқуқий тизимига хос қонунчилиги қизиқиш 
уйғотади. 

эдики, фуқаро Ўзбекистон қонунчилигидан 
норози бўлса, халқаро органларга ўз ҳуқу-
қини ҳимоя қилишни сўраб мурожаат қили-
ши мумкин бўлмаган. 

Янги таҳрирдаги Конституциямизда эса 
ҳар ким Ўзбекистон қонунчилигига ва хал-
қаро шартномаларга мувофиқ, агар дав-
латнинг ҳуқуқий ҳимояга доир барча ички 
воситаларидан фойдаланиб бўлинган 
бўлса, инсоннинг ҳуқуқ ва эркинликларини 
ҳимоя қилувчи халқаро органларга муро-
жаат этишга ҳақли экани белгиланган. Де-
мак, энди инсон халқаро ҳуқуқ субъекти. 
Бу айни ҳақиқатдир. Конституциямизда 
инсоннинг ҳуқуқ ва эркинликлари халқаро 
ҳуқуқнинг умум эътироф этилган принцип 
ва нормаларига биноан ҳам кафолатлана-
ди, деб белгилгани эса бу тушунчаларни 
янада кенгайтиради. Бу янги таҳрирдаги 
Конституция туфайли халқаро ҳуқуқнинг 
умум эътироф этилган принцип ва нор-
малари янги Ўзбекистон ҳуқуқий тизими 
таркибига киритилиб, илгариги  мавҳумлик 
 ҳолатидан амалий реалликка айлангани-
ни англатади. 

Ҳуқуқий тизим қотиб қолган воқелик 
эмас. У доимо такомиллашиб, замон 
талаблари ва чақириқларига мослашиб 
бораверади. Бироқ унинг бу динамикаси 
ўз-ўзидан бўлавермайди. Унинг янгила-
ниши ва такомиллашиши кўп ҳолларда 

битта муҳим омилга боғлиқ. Бу ерда гап 
ҳуқуқий тизимнинг раҳбарий асоси бўлган 
мавжуд сиёсий эрк тўғрисида кетмоқда. 
Демак, ҳуқуқий тизим тушунчаси бораси-
да гапирганда сиёсий эркни эътибордан 
четда қолдириш мумкин эмас. Ҳуқуқий 
тизимнинг бевосита сиёсий эрк билан 
чамбарчас боғлиқлиги янги Ўзбекистон 
ҳуқуқий тизимининг яна бир ўзига хос ху-
сусиятидир. 

Сиёсий эрк ҳуқуқий тизимга нисбатан 
раҳбарий асос ролини бажаради. Бироқ 
бу ҳолат сиёсий эрк ҳуқуқий тизим устидан 
монопол ҳокимиятни ўрнатади, дейишга 
асос бўлмайди. Чунки сиёсий эрк Консти-
туция ва қонунлар устуворлиги принципи-
га тўлиқ бўйсунган. Сиёсий эрк жамият ва 
давлат ривожланиши истиқболларини тўғ-
ри ва оғишмай идрок этиши, глобал воқеа-
лар таъсири ва хавфини зийраклик билан 
англаб етиши, шунингдек, фуқаролар ва 
жамият томонидан қўллаб-қувватланиши 
ўлароқ ҳуқуқий тизимнинг раҳбарий ҳара-
катлантирувчи кучи сифатида майдонга 
чиқади. Айнан шундай сиёсий эрк туфайли 
ҳуқуқий тизимимиз прогрессив истиқбол 
сари юз тутмоқда.  

Ўзбекистонда ҳуқуқий тизимнинг сифат 
ўзгаришлари дастлаб сиёсий бошқарув-
ни халқ билан мулоқот принципи асосида 
амалга оширишдан бошланди. Сиёсий 
эркнинг ҳуқуқий ҳаёт билан жипслашиб 
кетишини даврнинг ўзи тақозо этди. Аҳо-
лининг жадал ўсиши, кучли урбанизация, 
табиий ресурслар чеклангани, саноатда 
хомашё устуворлиги,  тадбиркорликнинг 
сустлиги, одамларнинг ташқи дунё билан 
алоқалари чеклаб қўйилгани, уй-жой ва 
шунга ўхшаш бошқа муаммолар ҳуқуқий 
тизим мазмунини ўзгартиришни талаб 

этдики, эндиликда бу ўзгариш янги таҳ-
рирдаги Конституция ва бошқа стратегик 
дастурлар қабул қилиниши асносида сиё-
сий эркнинг кучли ваколати ва қудратини 
намоён этмоқда. 

Янгиланган сиёсий эрк таровати ила 
Ўзбекистоннинг ҳуқуқий ҳаётида унинг 
халқаро имижини ҳаққоний оширишга қа-
ратилган муҳим тарихий ўзгариш содир 
бўлди. Конституцияда акс эттирилган, 
халқаро ҳужжатларга тааллуқли қўшим-
чалар айнан шундай ўзгаришнинг асоси-
ни ташкил қилади. Унга кўра, эндиликда 
Ўзбекистон Республикасининг халқаро 
шартномалари халқаро ҳуқуқнинг умум-
эътироф этилган принцип ва нормалари 
билан бир қаторда Ўзбекистон Республи-
каси ҳуқуқий тизимнинг таркибий қисми 
ҳисобланади. У Ўзбекистоннинг халқ аро 
шартномалар ва халқаро ҳуқуқнинг умум-
эътироф этилган принцип ва нормаларига 
нисбатан муносабатини тубдан ўзгартир-
ди. Уларнинг ҳуқуқий ҳаётдаги устуворли-
ги барҳам топиб, ҳуқуқий тизимнинг бошқа 
унсурлари билан тенглиги конституциявий 
асосда белгиланди. 

Янги таҳрирдаги Конституция халқаро 
ҳуқуқ нормаларининг ҳуқуқий тизимга ки-
ришини белгилаш орқали Ўзбекистон ҳу-
қуқни қўллаш органлари ва фуқаролари-
нинг уларни қўллаш имкониятларини янги 
босқичга кўтарди. Бу эса ҳуқуқни қўлловчи 
органларнинг барчасига янгича руҳ бахш 
этади, уларнинг ҳақиқат ва адолатга эри-
шиш борасидаги уринишларига кафолат 
бўлиб хизмат қилади. Янгиланган ҳуқуқий 
тизим, ўз навбатида, норма ижодкорлиги 
фаолияти сифати ва самарасини доимий 
равишда такомиллашиб боришини рағ-
батлантирувчи омил бўлади. 

Севара МАҲМУДОВА,
Олий Мажлис Сенати 
ҳузуридаги Ёшлар 
парламенти раиси ўринбосари

Сирожиддин Махдум Мирзоҳид 
ўғли — Сидқий Хандақлиқийнинг сер-
қирра ижоди эндигина йигирма ёшга 
тўлган чоғларидаёқ ҳамқишлоқлари-
дан ташқари Тошканд тарафлардаги 

 Халқаро анжумандан кўзланган асо-
сий мақсад туркий халқларнинг минг 
йиллар аввал шаклланган тарихини 
янада чуқурроқ ўрганиш, сиёсий, иқти-
содий, маданий, географик ўтмишини 
талқин қилиш, миллий-маданий  ўзлигига 

 таяниб, муштарак тарихини, бирлик ва 
қардошлик ғоясига хизмат қиладиган 
манбаларни яратиш ва келажак авлод 
учун етказиб беришдан иборат. 

Конференция дебочасида барча ишти-
рокчилар саҳнага миллий либосларда ки-
риб келган ёшлар билан биргаликда жўр 
бўлиб ўзбек жадид шоири Чўлпон шеъри-
га басталанган “Гўзал Туркистон” қўши-
ғини куйлади. Қўшиқни тинглар эканмиз, 
буюк аждодимиз — қадимий турк давла-
ти асосчиларидан бири Билга Хоқоннинг 
даъвати яна бир бор ёдимизга тушди: 
“Эй туркий элим, ўзлигингга қайт, 
ўзингни англа — янада юксалгайсан!”.

Президентимиз маърузаларидан 
бирида таъкидлаганидек, ушбу ибрат-
ли сўзлар бугунги шиддатли  замонда 

Халқаро конференция 

Сирожиддин Сидқий Хандақлиқий таваллудининг 140 йиллигига 

— Туркий давлатлар ташкилоти ўз 
фаолиятини тобора такомиллаштириб 
бораётган бир даврда, албатта, чуқур 
маънога эга. Тили, дини ва юраклари 
бир-бирига чамбарчас боғланган қар-
дош халқларимиз овози эндиликда дунё 

бўйлаб янада баланд, янада кучлироқ 
янграмоқда.

 — Туркий давлатлар ташкилоти ҳо-
зирги кунда шаклланаётган янги дунё 
тартиботи ва халқаро институтлар ти-
зимида ўзига хос муҳим ўринга эга бў-
либ бораётгани қувонарлидир, — деди 
анжуманнинг очилиш маросимида Тур-
кий давлатлар географик кенгаши бош 
котиби Ойбек Норинбоев. — 160 мил-
лион аҳолини қамраб олган ташкилоти-
миз ҳудуди катта сиёсий, иқтисодий ва 
илмий-маданий имкониятлар макони 
ҳамдир. Айниқса, Ўзбекистон Президен-
ти Шавкат Мирзиёев ташаббуси билан 
юздан ортиқ турли тадбир ўтказилиб, 
муҳим лойиҳалар тақдим этилаётгани 
эътиборга молик. Таъкидлаш ўринлики, 

ўтган асрда яшаган жадид боболари-
мизнинг ибратли фаолияти, илмий-ижо-
дий меросини чуқур ўрганиш юзасидан 
аъзо мамлакатларда катта ишлар амал-
га оширилмоқда. Шу маънода, мазкур 
конференцияда илгари сурилган илмий-
амалий лойиҳалар ва муҳим мавзулар 
келгусидаги ҳамкорлигимиз, бирдамли-
гимиз учун асос бўлади, деган умидда-
ман. 

 Халқаро конференция “Туркистонда 
сиёсат ва бошқарув”, “Туркий давлатчи-
лик анъаналарининг асослари”, “Туркис-
тонда илм-фан ва маданият ёхуд Ўрта 
аср классик ислом маданияти тимсо-
лида Мовароуннаҳр”, “Туркистоннинг 
меъморий обидалари ва санъати”, “Тур-
кистоннинг туркий ва минтақа халқлари 
ҳаётидаги ўрни ва аҳамияти”, “Туркис-
тон ва туркий дунё” каби йўналишларда 
фаолият юритди. 

 — 2008 йилда Туркий давлатлар кен-
гаши тузилди. Афсуски, бошида биз, тур-
кийлар бир-биримиздан ҳайиқдик, бир-
биримиздан чўчидик, — деди Ўзбекистон 
Журналистика ва оммавий коммуника-
циялар университети ректори Шерзод-
хон Қудратхўжа. — Пантуркизм деган 
гаплар айтилди. Пантуркизмдан ўзимиз 
— туркийлар қўрқдик. Лекин бу иборани 
бошқалар ўйлаб топганди ва у биз учун 
атайин қилинганди. Шукрки, бугун биз 
Учинчи Уйғониш даври остонасидамиз. 
Айни пайтдаги барча тадоригимиз ўз-
лигимизни англаш ва бирлашиш истаги 
экани энг катта бахтимиз ва имконияти-
миздир! 

 Илмий анжуманнинг биринчи ку-
нида Истанбул университети  ўқи-
тувчиси, тарих фанлари доктори Али 
Аҳметбейўғлининг “Туркларда давлат 
тушунчаси шаклланишида Туркистон-
нинг аҳамияти” ҳамда Ўзбекистон ФА 
Шарқшунослик институти етакчи илмий 
ходими, тарих фанлари доктори Аблат 
Хўжаевнинг “Турклар VI асрда Олтой-
да пайдо бўлган деган қарашга янгича 
ёндашув” маърузалари баҳс-мунозара-
ларга сабаб бўлди. 

— Хитой манбаларида келтирилган 
маълумотлар туфайли турклар тари-
хининг узоқ ўтмишга оид айрим са-
ҳифалари ёритилган, — дейди Аблат 
Хўжаев. — Албатта, бу билан хитой 
манбалари туркий халқлар тарихининг 
барча қирраларини очиб бера ола-
ди, деб бўлмайди. Хитойлар ўзлари 
билиши лозим бўлган масалаларга, 
айниқса, туркларнинг кучли ва заиф 
томонларига эътибор қаратган. Ушбу 
маълумотлар асосида айтганда, ҳозир-
ги хитой, яъни хань халқи аждодлари 
шарқий турклар (илк турк, прототурк) 
билан бундан 4 минг йил илгари дуч 
келган. Шунда хитойлар (шя, хан) ушбу 
туркларни “Ғарбий замин одамлари” 
деб атаган. Бу одамлар ким эди, деган 
савол очиқ қолмоқда. 

Иштирокчи олимлар эътирофича, 
Такламакон чўли атрофидан топилган 
5-6 минг йиллик жасадлар шу одамлар-
га тегишли бўлмаганми, деган савол 
келиб чиқади. Қолаверса, бу чўл атро-
фидан ҳамда Марказий Осиё давлат-
лари ҳудудидан ҳам олис ўтмишга те-
гишли тош қуроллар ва бошқа буюмлар 
топилган.

 Баҳс ва мунозараларга бой бўлган 
“Алп Эр Тўнга — туркий қавмларнинг 
отаси” номли яна бир маърузани Gazi 
университети профессори Некати Демир 
тақдим этди. 

Археологик топилмаларни ҳисобга 
олган ҳолда саклар (скифлар) тарихи 
милоддан аввалги II минг йилликдан 
бошланиши айтилади. Бироқ улар 
билан боғлиқ манбалар жуда чеклан-
ган. Кўпинча афсоналарга асосланган 
бўлса-да, улар ҳақидаги маълумот-
ларни милоддан аввалги VIII асрдан 
бошлаб кузатиш мумкин. Милоддан 
аввалги XII асрдан бошлаб улар Кас-
пий денгизи ва Тяньшань тоғлари ора-
лиғидаги улкан ҳудудда ҳукмронлик 
қилган. “Сака” атамаси форсча кўч-
манчилар сўзи билан синоним сифа-
тида ишлатилади. 

— Алп Эр Тўнгага оид қандай маъ-
лумот ёки янгилик бўлса тўплайман, 
сўнг ёзаман, — дейди Некати Демир. — 
Масалан, “Ўғузхон” достони, “Бўз-
қурт” достони, “Эрганакхон” достони, 

 “Турайш” достони... Буларнинг ҳам-
масини тўпладим. Шу жараёнда бир 
жиҳат эътиборимни тортди. Алп Эр 
Тўнга барча достонларнинг бошида 
туради. Дастлаб мазкур достон ҳақида 
ёзишим керак эди, бироқ ҳамма дос-
тонлар унга боғлиқ бўлгани учун яна 
маълумотлар чиқиб қолса, мукаммал 
бўлмайди, деб бу ишни охирига қол-
дирдим... Бутун достонларни нашр 
этгач, сўнгра Алп Эр Тўнга ҳақидаги 
изланишларимни бошладим. Бир куни 
унинг мозори Бухорода экани ҳақида 
эшитиб қолдим. Ўша заҳотиёқ сафар-
га отланиб, Бухорога келдим. Тарих-
чи олим дўстларим билан кўришдим, 
суҳбатлашдим. Чиндан ҳам Алп Эр 
Тўнга қабрини шу қутлуғ маскандан 
топдим. Аслида, бухороликлар унинг 
қабри шу ерда эканини билар экан. 
Фақат бу мозор уларнинг диққатини 
тортмаган. Сўнгра мен бу янгиликни 
бутун турк дунёсига улашдим. Бироқ 
европалик кўплаб олимлар Алп Эр 
Тўнга исмли шахс тарихда бўлмага-
нини, у мифологик қаҳрамон эканини 
иддао қилди. Улар ҳамиша турклар 
тарихини ерга уриш учун шундай йўл 
тутади. Ўзбекистонлик олимлар би-
лан маслаҳатлашиб, қабрни очиб, бу 
улуғ қаҳрамонимизни турк дунёси-
га кўрсатмоқчимиз. Ҳали бутун дунё 
турклари келиб, ушбу қабрни зиёрат 
қилади. 

 Маъруза юзасидан фикр билдирган 
олимлар тадқиқотчи янги манбалардан 
фойдалангани ва ўзига хос хулосалари 
билан илмий давра эътиборини қозона 
олганини таъкидлади. 

Иккинчи кундаги муҳокамалар ҳам 
ўзига хос янгиликлар ва мулоҳазаларга 
тўла бўлди. Унда “Турк дунёсининг кела-
жаги учун инсон капитали, инновациялар 
ва иқтисодий ўсиш ўртасидаги алоқа”, 
“Миллий Туркистон мажмуаси библио-
графияси”, “Жадидларнинг Туркистон 
озодлиги учун курашдаги ўрни” мавзу-
лари атрофидаги давра суҳбатлари ни-
ҳоятда қизғин кечди. 

— Туркистонда шўроларга қарши 
Туркистон мухторияти ҳукумати қўши-
нига дастлаб Кичик Эргаш бош бўлди, 
— дейди Қатағон қурбонлари хотираси 
музейи катта илмий ходими Баҳром Ир-
заев. — У 1918 йил 19-21 февралда Қў-
қон шаҳрида бўлган жанг натижасида 
мағлубиятга учраб, Бачқир қишлоғига 
чекинади. 26 февралда Бачқирга қи-
зил гвардиячилар ва арман дашноқла-
ри ҳужум қилади. 27 февралда бўлган 
жангларда Кичик Эргаш ҳалок бўлгач, 
Катта Эргаш Фарғона водийсида боль-
шевикларнинг мустамлакачилик тарти-
бига қарши кураш бошлайди. Тез орада 
ҳаракат бутун Фарғона водийси ҳудуд-
ларига тарқалади. Шу ўринда Рауф 
Яқубийнинг мухториятнинг 10 йиллиги 
муносабати билан 1927 йил “Ер юзи” 
журналида босилган “Қўқон Мухтория-
ти ва Эргаш” мақоласидаги мана бу 
сўзларини келтириб ўтмоқчиман: “1917 
йил декабрь ойининг охирғи кунлари. 
Қўқон эски шаҳри кўчаларида, жоме-
сида, бозор ва майдонларида тўп-тўп 
оломон. Мухторият ҳукумати, Шўрои 
ислом, Эргаш қўрбоши... Замон-замон 
Шўрои исломники...”.

Конференцияда тилга олинган бар-
ча мавзулар туркий халқлар тарихи ва 
бугуни қанчалар бир-бирига чамбарчас 
боғлиқ эканини яна бир бор исботлади. 
Анжуман якунида қардошларимизнинг 
бир-бирларига айтган сўзларидан биз-
нинг-да қалбимизга ёруғлик инди: “Бугун 
дунёнинг турклари бирлашяпти. Туркий-
лар ўзлигини англаши, тарихини билиши 
эса улкан муваффақиятларнинг бошла-
нишидир!”.

Мухтасар ТОЖИМАМАТОВА, 
“Янги Ўзбекистон” мухбири 

УЛУFЛАРНИНГ УМРИ АБАДИЙ...
(БИР КИТОБ ТАРИХИ)

Умринг ўтар, ҳеч шубҳасиз, бил,
Нари борса, яшарсан юз йил,
Тилинг бирла дилингни бир қил,
Ўз-ўзингни алдашдан тийил.

Умр шунчалар тез ўтишини ёшлик 
давримизда унчалик сезмас эканмиз. 
Кўз очиб юмгунча саксондан ошиб 
кетибмиз-а! Ҳаётимизнинг елдек ва 
селдек кечганини-ку қўяверинг, қилган 
ишларимиздан кўнглимиз тўладими? 
Асосий гап мана шунда.
Таваллудига 140 йил тўлаётган 
серқирра ва севимли адибимиз Сидқий 
Хандақлиқий синов учун яратилган 
оламда ҳақиқий маънода, аввало, 
ўзига талабчанлик билан яшади. Унинг 
болалик ва ўспиринлик йилларидаги 
ҳайратомуз изланишлари, ажойиб ва 
ғаройиб топилмалари фикримизга 
яққол далилдир. Биргина мисол, у ясаган 
ўзи учар аппарат. Бу учар мосламани 
кузатган ҳамқишлоқлари ҳайрат билан 
ёқасини ушлаб қолар эди. Энг муҳими, 
у топқирлик, адолат, талабчанлик 
борасида нафақат тенгдошлари, балки 
ўзидан анча улуғларни ҳам қойил 
қолдирарди. 

ижодкорларга ҳам маълум бўла бош-
лаган эди. У дастлабки пишиқ пойде-
вор — илмни падари бузруквори Мир-
зоҳид Охунд домладан олган. 

Сидқий туғилган ҳар томонлама қулай 
ва тўкис макон — Бўстонлиқ туманининг 
кунботар қисмида, Қозоғистонга чега-
радош қишлоқ тарихи икки минг йилдан 
зиёд эканини тарихчилар, олимлар ва 
бошқа зиёлилар аниқ далиллар асосида 
исботлаган. Хондайлиқдаги ўндан ортиқ 
қадимий қадамжони изчил ўрганган ин-
сонлар буни қайта-қайта таъкидлайди. 
Икки минг йиллик бобочинорлар ва унга 

тенгдош Қўрғонтепа каби масканлар бу-
нинг исботидир. Қишлоқ марказида жой-
лашган Қўрғонтепа аслида хандақлиқлик-
ларнинг ўз қўллари билан барпо этган туб 
макони бўлган. Ота-боболари ҳар томон-
лама илму зиёли бўлган Мирзоҳид Охунд 
сингари олим ва фозилларнинг далилий 
ашёлар асосида гувоҳлик беришича, Қўр-
ғонтепа икки минг йилдан зиёд вақт даво-
мида Хондайлиқ эмас, аслида Хандақлиқ 
деб номланган. Чунки давлатнинг тайин-
ли ҳимоясига эга бўлмаган бу маконда 
яшаганлар ёвлардан сақланиш учун ўз-
ларига хандақ қазиб олган. Унинг қаердан 
ва қанча масофадан чиққани номаълум. 
Қўрғонтепа ҳамда хандақни синчиклаб 
кузатган олимлар сафидаги Сервер Аши-
ров ўн етти ярим метрли масофага туш-
гач, хандақ ўпирилгани сабаб охиригача 
текшира олмаган. Демак, Хандақлиқ де-
ган ном аниқ-тиниқ шу асосда туғилган. 

Таваллудига 140 йил тўлаётган сер-
қирра адиб Сирожиддин Сидқийнинг Абу 
Райҳон Беруний номидаги Шарқшунос-
лик институти қўлёзмалар бўлимида сақ-
ланаётган Хандақлиқ тарихи қўлёзмаси 
ҳам буни исботлайди. Шу каби далилий 
исботларга таяниб, “Чироғим, мен Сид-
қийман, Хандақлиқийман” тарихий аса-
римни чоп эттирганман.

Сирожиддин Сидқий Хандақлиқий ҳаё-
ти ва ижодини ўрганишга олтмишинчи 

йилларда киришганман. Шу нурли йўл 
мени Ўрта Осиёда ўша даврда маълум 
ва машҳур бўлган “Шарқ юлдузи” журна-
лига олиб борган. Ижодий фаолиятимни 
бирма-бир санаб ўтишга ҳожат йўқ. Чун-
ки барча матбуот саҳифаларида, айниқ-
са, Сирожиддин Сидқий ижоди хусусида 
бетўхтов ёритилган. Фақат бир ўрин учун 
алоҳида тўхталиб ўтишимга тўғри келади. 
1980-йиллар бошланишида жадидлар-
нинг энг толмас тарғиботчи ва ташкилот-
чиси, довюрак устоз Сирожиддин Сидқий 
таваллудининг юз йиллигига ҳозирлик 
кўрилаётган эди. Филология фанлари 
доктори Абдулҳамид Жалолов, филоло-
гия фанлари номзоди Бегали Қосимов 

 биргаликда иш олиб борарди. Адиб та-
валлудининг юз йиллигига мени ҳам 
таклиф этишди. Сирожиддин Сидқийни 
кўрган, таниган-билган кексалар, Шарқ-
шунослик институти сингари улуғ даргоҳ-
лардаги соҳа билимдонлари билан қизғин 
суҳбатлашиб, кўп нарсани ўрганган эдим. 

Адиб таваллудининг 100 йиллигига 
имкон қадар маълумотлар тўпладик, 
уларни бир китоб ҳолатига келтирдик, 
Ғафур Ғулом нашриётига топшириш 
учун Бегали Қосимовга тақдим этдик. 
Сидқийнинг таваллуд йили ўтиб борар, 
аммо бирор натижадан дарак йўқ эди. 
Ниҳоят, кунларнинг бирида Бегали Қоси-
мов “Шарқ юлдузи” журнали биносига — 
ёнимга кириб келди. 

— Китоб чиқмайдиган бўлди, — деди 
у ҳорғин овозда. — Бирор йил олдин 
нашриёт навбатига ёздиришимиз керак 
экан.

Қўлёзмани менга топшириб, ҳафсала-
сизлик билан чиқиб кетди. Матбуот со-
ҳасида анча йилдан буён ишлаётганим 
учун ҳақиқий аҳволдан хабарим бор эди. 
Қўлёзмани қўлтиқлаб, Марказқўм идора-
сига етиб бордим. Маданият бўлими му-
дири А.Тўраев дарҳол қабул қилди. Унга 
ҳақиқий вазиятни тушунтирдим. Мудир 
Сирожиддин Сидқий ҳақида батафсил 
маълумотга эга экан. Телефон орқали 
Жуманиёз Жабборов билан боғланди. 

— Ўзи йўқнинг кўзи йўқми, Жуманиёз 
ака? — деди Тўраев. — Ҳақиқий аҳвол 
бизга маълум-ку!

Хуллас, Навоий-30 манзилида жой-
лашган нашриётга тезда етиб бордим. 

Тўртинчи қават йўлагида директор Жу-
маниёз Жабборов ва бош муҳаррир 
Муҳаммад Али мени кутиб турган экан, 
қабулхонага кирдик. 

— Ўзимизга келсангиз бўларди-ку, — 
деди Жуманиёз ака сал кўнглига олиб.

— Фан номзоди, доцент Бегали Қоси-
мов қуруқ қайтгач, мен кимман?!

Шундай қилиб, 1984 йил Сирожиддин 
Сидқий Хандақлиқийнинг “Навбаҳор” 
назмий китоби босмадан чиқди.

Сидқийнинг кимлигини билиш учун 
яна бир гапни мухтасар қилиб айтамиз. 
Бошқаларни қўяверайлик, Сидқий Хан-
дақлиқийнинг жадидлар устози, хал-
қимизнинг севимли фарзанди эканига 
яна бир далил: Абдулла Қодирийнинг 
уй-музейини ташкил қилган набираси 
Хондамирнинг эътироф этишича, 1935 
йилда ёзувчи устоз зиёратига отланиб-
ди. Сургун, қатлиомлардан яшириниб, 
Бўстонлиқнинг Паргиз қишлоғида яшаб 
юрган Сирожиддин Сидқий бир йил ол-
дин тўсатдан вафот этган. Устозни топа 
олмаган Абдулла Қодирий Сидқий Хан-
дақлиқий сўнгги умрларини ўтказган 
жойларни зиёрат этиб, Тошкентга қайтиб 
келган экан.

Бундан хулоса қилиш мумкинки, Аб-
дулла Қодирийдек миллатимиз фидо-
йиси зиёратига ошиққан Сирожиддин 
Сидқий каби аждодларимизни хотирлаш, 
таваллудини нишонлаш, уй-музейини 
ташкил этиш биз, авлодлар учун ҳам 
қарз, ҳам фарз.

Асад АСИЛ,
ёзувчи

Пойтахтимизда Туркий давлатлар ташкилоти, Туркий 
давлатлар географик кенгаши, Ўзбекистон журналистика ва 
оммавий коммуникациялар университети ҳамда Ўзбекистон 
Миллий медиа ассоциацияси ҳамкорлигида “Туркий 
халқлар тарихида Туркистоннинг ўрни” мавзусида халқаро 
конференция ташкил этилди. Унда қатор давлатлардан 
ташриф буюрган олимлар, олий таълим муассасалари 
тадқиқотчилари, халқаро ташкилотлар ва эксперт 
ҳамжамиятлари вакиллари маърузалари билан иштирок этди. 

“Эй туркий элим, ºзлигингга ¿айт, 
´зингни англа!” 

QR-KOD ОРҚАЛИ ВИДЕОГА ЎТИНГ.


